
「前言」

呢個故仔，
只係一個平凡嘅愛情故事
我會用插敘嘅方式去寫，
如果觀眾睇唔慣就cm話我知
初頭嗰幾章係會比較短，
但後尾會慢慢長番

 故事就七成真人真事，邊度係真就大家估下啦。
其實個故事主要係我紀錄低我對一班人嘅記憶，
希望你哋可以一直追稿啦
你嘅支持=我嘅動力
如果你睇到呢度就已經「返回」嘅話，
咁都多謝你，有入過嚟

咁事不延遲，我哋就開始呢個故事啦



「序章」

 序章 

大家好，我叫阿言，
點解叫阿言？因為我個名囉......
好啦！我今年中五，小弟身高173cm，
讀緊馬鞍山某中學，而我就係幫人墊底，自問成績唔係好好，成績都係掹車邊，
平時冇野叻，叻咪叻在點樣上堂瞓覺冇人知，
出貓唔會畀人捉到囉，而我嘅死黨就係浩峰喇！
故事之後發展成點呢？
就繼續追落去啦！！



「第一章-朋友」

第一章 

「嘩Hi！」 
一朝早起身就遲到，hihi啦！ 
就係咁我就換好衫就衝鋒21嘅速度勁沖返學校。 
點知，冇遲到。  

「咁遲架！成班兄弟等你呀！」 

呢句野係我嗰班打波最勁嘅人，佢叫逸軒， 
佢哋成班好認真咁講緊隔離班條女有幾索， 
不過，我聽咗一陣就行開咗，因為我失戀冇耐 

佢哋成班得一個知，嗰個就係浩峰， 
佢同我由細挽到大，今次我失戀佢仲同我打通宵機， 
可以話係數一數二嘅兄弟，而至於點解我失戀？ 
件事就係咁嘅，我喺一個禮拜前仲同緊個女仔慶祝五個月紀念日， 
而嗰個女仔就係我前任，佢叫紫晴， 
我哋當初跳舞識嘅，佢大我一年，點解我哋散？ 

我都唔知，佢有一日突然間同我講 

「若晞言！接受現實啦！我同你係兩個世界嘅人，唔好再糾纏落去啦，勉強冇幸福，你係一個好男仔
嚟㗎，你去搵一個更愛你嘅女仔啦，我唔值得你去愛，分手啦。」 

就係咁我同就散咗，其實，我真係好愛佢........... 
不過冇咗就冇咗，活在當下，好好珍惜現在。 

『擁有便是失去的先兆』



「第二章-失落」

第二章 

「嗱，尼緊校慶，校長要我哋每班做一個主題。而地點就要申請。」 
呢個係我哋班周sir，佢同我哋都算frd，次次我哋成班打波，食飯都會預埋佢。 

「咁你哋想咩主題？」逸軒其實係班會主席嚟， 

「影樓！」 

「冰室！」 

「咖啡室！」 

有好多唔同嘅意見，突然間有人講「不如做空中花園啦，淨係用天台花園，學校又唔會比我哋搞佢哋
啲野嘅」 

「咁有冇人有異議？」 

隔咗一陣 

「咁就空中花園啦！周sir麻煩你幫我同學校申請天台花園，麻煩你。」 

逸軒好認真咁講。 
其實逸軒佢好認真嘅時候，冇人可以反到佢，但佢玩就真係好玩得。 
其他班全部都揀哂課室佈置，而我哋就揀空中花園，咁我哋就係有排玩唔使做喇 ......... 

唔知點解.......我越嚟越眼訓........... 

所以，我決定，訓覺。 

*** 

「阿言啊！我哋分手啦！對唔住........」 

「點解啊.......唔好離開我啦.....唔好走呀......唔好走呀！！」 

*** 

「啊！！！」 

「嚇死咩峰哥 ，訓緊覺架 」 



「叫你唔醒嘛，諗住問你陣間食咩，反正又有一粒鐘，又唔知食咩 」 

「是但啦，麥記好似出咗個新包，反正好耐冇食過麥記」 

「好」 

食完飯，我同浩峰周圍行下， 
我望見遠方有個熟悉又陌生嘅身影 
但我完全冇勇氣去面對佢 

『我再沒勇氣對你講舊時』



「第三章-初遇」

第三章 

話說，是咁的，小弟其實成績不太好，所以比老母逼去補習。  
咁我緊係帶埋我老死浩峰去一齊冇咁悶啦，其實個補習阿sir都幾靚仔((我唔係gay 
—————————————— 
「今日放學又要補習啊」 

「係wor！又要補習啊」 

「言哥，好頹咁喎」 

「今鋪真係唔方唔頹  」 

我哋去到就揀咗位角落坐，前前後後都好多人入咗嚟，咁過程我都唔多講喇，因為補習啲嘢都係差唔
多 

「終於補完習喇！」 

「Hi Hi！唔記得咗約咗人交收！ 」 

「唔係咁大鑊呀」 

「唔講住！我趕住走」 

就係咁，得返我自己一條友，行去食飯......... 

「噠，噠，噠」 

等待紅燈嘅時間好漫長.......... 

突然間，有個身影喺我身邊穿過咗，沖咗出馬路， 
咁啱又有架車駛緊過嚟， 

「睇住啊啊啊啊啊」我發出咗一個震撼性嘅聲音 

我諗都冇諗就捉咗嗰個人返嚟，而然我捉咗佢返嚟，佢又失平衡咁，挨咗落我度，我望一望嗰個人 

咦？咪住！ 

咁熟口面嘅？ 

喺邊度見過呢？ 



我記得喇！補習社見過啊！  

但我諗完一輪先發現，個女仔原來喺度喊緊，我即刻放開咗佢 

「嗱！我冇心㗎！我見你沖咗出馬路先捉番你返嚟咋！」  

個女仔隻紅哂咁望我， 

我心諗「唔L係掛........」  

個女仔終於開口「點解你唔畀我死？」 
「你知唔知我好辛苦..........?」 

我即刻講咗句「你知唔知你死咗你屋企人會好唔開心？」 

個女仔突然間爆喊「屋企人唔會錫我！呢個世界冇人明白我！！」    

之後佢就喺度喊......... 
一喊就喊咗成半個鐘 
而我就喺側邊陪住佢 

—————半個鐘後————— 

佢終於喊完 

我望一望佢「冇事嘛？」 

佢面紅曬「我頭先係咪好樣衰」   

「唔係嘅，起碼喊咗舒服啲先啦」  

佢揞住塊面「多謝你。」 

「傻啦」 

「係呢你叫咩名？」 

佢望一望我「我叫劉蒨頤！你呢？」 

「我叫若晞言！」 

「下？你姓若㗎？」 

「係啊！」 
「 S o r r y X D 我 第 一 次 見 人 姓 若 ！ 咁 我 哋 做 個 朋 友 a r ！ 」  



「 U m . . . . . . 好 ！ 」  

「 嘻 嘻 」  

『 就是這樣，我遇上了傻乎乎的你。』



「第四章-巧合」

第四章 

「鈴，鈴，鈴，鈴，鈴，鈴」 

「今日會有新嘅轉校生過嚟！」周sir笑住咁講 

「下？真係架？」 

「男定女尼架？」 

「靚唔靚女架？」 

基本上而家成個課室的聲音都係其他人討論緊個轉校生 

而我就冇乜興趣啦，諗返起琴晚件事，好唔好同浩峰講呢 

諗諗下，條女畀我突然間攬住，佢冇報警已經算神奇 

算，都係唔同佢講住 

「咔喳！」 

突然間度門開咗，所有人嘅焦點都落曬去對門度 

「嗱，呢位就係啱啱轉過尼嘅同學喇！呢位同學，你同佢哋介紹下自己啦！」周air好熱情咁講  

「啊.......好啊......」 

「我叫做劉蒨頤......請...請多多指教！」佢好怕醜咁講 

「Wa好神奇啊！」 

「你邊度轉過嚟㗎」 

「有冇男朋友 」 

好多把討論緊關於轉校生嘅話題，搞到蒨頤聽到紅都面哂 

我聽到呢個名之後，本身ff緊琴晚嘅我，一言驚醒洛克人咁，望去出面， 

我心諗「唔係咁橋啊？成件事好似啲動漫咁」 



「我係由大埔轉過尼嘅」佢深呼吸繼續講 

咦？停一停先！ 
佢話佢大埔轉過嚟 
但係點解補習社又見過佢咁？ 
呢啲嘢轉頭先問佢， 
起碼唔使驚搵佢冇話題 

「咁呢位同學你就坐喺嗰邊嘅空位啦！」周sir指一指我前面嘅位置， 
我心諗「有冇咁橋呀！？ 」 

佢望一望我，然後對住我笑 

轉眼間，已經落堂 

我小息第一時間做嘅，就係問清楚佢，但係，不知不覺佢身邊已經好多人，睇嚟佢都幾受歡迎， 
有少少失落.....咪住！我又唔識佢點解會失落呢？我應該都痴咗線！哈哈 

「做咩用咁淫賤嘅眼神望住人哋」浩峰笑勁我咁 

「食屎啦你，話時話，尋晚你係咪走咗嘅，交唔交收到 」 

「講起上嚟嚇都嚇死我，又幾好彩喎，個客同我一樣都遲到，我諗住同佢講話會遲少少啦，點知佢同
返我講會遲到，勁好彩囉！ 」 

「講單猛料畀你聽啊！尋晚你走咗之後，我發生啲事好似動漫 」 

「咩料呀動漫 」 

「尋晚我撞到個轉校生，之後同佢做咗朋友，點知今日佢轉埋過嚟，仲坐我前面，你話喇，成件事係
咪好巧合 ？」 

「早知琴日唔走啦  」
「 所 以 我 想 問 清 楚 佢 ， 嗯 ！ 」  

「 加 油 啦 ， 靠 你 㗎 喇   」  

「 d i u . . . . . . . . . 」  

「 鈴 ， 鈴 ， 鈴 ， 鈴 ， 鈴 ， 鈴 ， 鈴 」  

話咁快又打鐘，個阿sir又好快入咗嚟， 痴線都都唔知佢係咪計過時      ， 

我 突 然 醒 起 ， 係 喎 ！ 要 問 佢 2 2 0 5 0 ; 喎 ！  

「 話 說 ， 尋 晚 呢 ， 發 生 咩 事 」 我 拍 一 拍 佢 膊 頭  



「 尋 晚 ？ . . . . . . 嘻 嘻 ， 唔 話 你 知 」  佢 單 一 單 眼 - )  
「你尋晚抽我水，我都未同你計數」佢扮嬲同我講嘢但佢係笑住口咁講   

「小姐，好似係你差啲車死我先救你咋喎」我扮哂無氣咁同佢講 

「 我 唔 理 吖 ！ 我 要 賠 償   ！ 」 佢 突 然 間 面 有 紅 曬  

「 咁 你 想 點 補 償 呀 」  

「 每 日 請 我 飲 蘋 果 綠 茶 ！ 」  

「 下 ？ 」  

「 下 咩 啫 ？ 」  

「 我 仲 諗 住 好 難 添   」  

「 咁 簡 單 唔 好 咩 」  

「 好 囉 」  

「 嘻 嘻 ， 多 謝 」  

就 係 咁 我 同 佢 發 展 咗 ， 每 日 飲 蘋 果 綠 茶 嘅 事  

『 想 不 到 ， 居 然 這 麼 巧 合 』



「第五章-蘋果綠茶」

第五章 

*** 
「你吖！成日跳舞又唔認真！就快比賽喇！」紫晴好嬲咁講  

「咁我跟唔上嘛.....」我有少少淆底  

「唔理吖！」佢扁嘴  

「咁你想點先.....」 

「陣間練完舞要請我飲蘋果綠！」佢隻眼發晒光咁  

我哋練完舞，佢撟住我隻手，然後我哋一齊行去最近嗰間便利店 

「下次唔識要問我！」佢嘟咗嘴咁  

嘩......好得意......好想錫佢一啖........ 

「係嘅老細！」我笑住同佢講  

「笑咩喎！」佢紅都面哂  

「你咁得意，好難唔笑架喎」我一路揉佢塊面一路講 

好軟綿綿..... 

*** 

「喂！」蒨頤拍一拍我 
「發咩呆啊？」佢笑住咁講 

「我幾時有喎」 

「又唔認！早知影低佢！」佢扮嬲 
「快啲比錢啦！」佢望一望我手上嘅蘋果綠 

「係喇係喇」 

買完蘋果綠茶，我同佢周圍行下， 

「你好鍾意蘋果綠茶架咩？」我望一望佢然後問佢



「 係 呀 ！ 做 咩 ？ 你 都 好 鍾 意 ？ 」 佢 望 住 自 己 包 蘋 果 綠 茶  

「 我 條 e x 好 鍾 意 啫 . . . . . . 」 我 帶 點 失 落   ， 但 好 快 變 返 正 常  

「 哦 . . . . . . . . 即 係 你 當 咗 我 係 你 條 e x ？ 」 佢 呆 下 呆 下 咁 講  

「 唔 係 嘅 . . . . . 見 到 你 會 記 憶 返 之 前 嘅 事 囉 . . . . . . . . . . 」  

「咁..... . .你放心啦！我會幫你將佢嘅印象慢慢減退！」佢好有自信咁講 

「 好 囉 」  

「 我 哋 唔 好 諗 佢 啦 ！ 」 佢 拍 一 拍 我  

「 你 快 啲 帶 我 去 其 他 地 方 行 下 啦 ！ 」 佢 捉 住 我 隻 手  

「 . . . . . . . 嗯 ！ 」  

對 住 咁 陽 光 嘅 佢 ， 好 有 正 能 量 啊 ！  

天 外 之 音 : H i ， 個 厹 樣 即 刻 出 嚟  

我 : S t o p  l a 啦 ， 你 識 條 鐵 咩  

天 外 之 音 : . . . . . .  

我 哋 已 經 行 到 7 點 幾 ， 天 都 黑 哂 ， 開 始 有 啲 肚 餓  

「 肚 餓 啊 ！ 去 邊 食 飯 啊 ！ 」 佢 禁 住 個 肚 ， 然 後 隻 眼 望 住 我  

「呃.... . .馬鞍山真係冇乜野好食  都係譚仔，薩莉亞，麥記之類嗰啲囉」 

「 食 薩 莉 亞 ！ ！ 」 佢 隻 眼 發 哂 光 咁      
「 要 落 勁 多 芝 士 粉 ！ 」 佢 捉 住 我 隻 手  

「 好 啦 好 啦 」  

好快我哋行咗去薩莉亞，攞咗飛就行埋一邊等位，等咗一陣就入咗去 

「 我 要 個 肉 醬 多 利 亞 ！ 」 佢 望 住 我  

「 同 你 一 樣 啦 ！ 」  

「 咁 不 如 嗌 埋 其 他 野 食 一 齊 食 啊 ！ 」  

「 好 啊 ！ 」  



佢叫咗個waiter過嚟然後落野食，佢講完之後個waiter就走咗(((廢話 

食 嘢 嗰 陣 都 冇 乜 點 傾 計 ， 因 為 . . . . . . . . . . 佢 真 係 掛 住 食 X D  

「 食 完 飯 不 如 去 散 步 當 係 消 化 下 」 佢 飲 緊 杯 汽 水 喺 度 講  

「 你 唔 怕 夜 返 咩 ？ 」  

「 我 唔 會 啊 ， 始 終 都 要 適 應 新 環 境 嘛 ！ 」  

「 係 咪 架 」  

「 你 而 家 唔 信 我 嗱 ， 好 囉   」  

「 唔 係 唔 係 ， 咁 埋 單 啦 ！ 」  

「 好 啦 ， 算 你 啦 ！ 」

我 見 都 已 經 8 ： 4 0 ， 所 以 我 係 咁 易 帶 佢 去 海 濱 行  

「 嘩 好 舒 服 吖 ！ 」 佢 好 似 小 朋 友 咁  

「 而 家 都 就 快 冬 天 ， 涼 涼 爽 爽 都 舒 服 嘅 」 我 望 一 望 海  

「 係 呢 ， 咁 你 而 家 住 邊 ？ 」 我 k e e p 住 講  

「 我 住 前 面 嗰 棟 ！ 」 佢 指 住  

「 哦 ~ 我 住 隔 離 嗰 棟 ！ 」  

「 咁 啱 嘅 ， 咦 ！ 咁 我 朝 早 咪 可 以 飲 蘋 果 綠 囉 ！ 」  

「 得 喇 ， 淨 係 掛 住 食 ！ 」 我 扮 哂 冇 咁 好 氣 咁 講  

「 今 日 都 好 癲 ！ 我 都 開 始 有 啲 攰 喇 」 佢 打 呵 欠  

「 咁 聽 日 見 啦 ！ 」  

「 B y e b y e ~ 」      

我返到屋企都有啲攰，所以好快就咗沖涼之後訓覺，咁就識咗佢一日 



『 半 份 甜 甜 綿 綿 冰  與 妳 分 享 太 高 興 』  
『細語中把妳傾聽 重視妳任何動靜』
 

 



「第六章-日常」

 第 六 章

「年輕的碰著誰~亦能像威化般乾脆~」我個鬧鐘將訓緊覺嘅我，嘈醒咗     

我 望 一 望 電 話 顯 示 ： 7 : 1 0  

我呆坐咗一陣，就起身去咗刷牙換衫，好快我換完衫之後就出咗門口。 

落到樓下，有唔同年齡層嘅人趕住要番工，所以好多人，我同看更阿姨打咗招呼之後就出咗大堂 

出到去，我feel到有個監視緊我嘅視角，我都唔爭輸咁望番過去，點知一睇，有一個黑長直髮，陽光
照射下有一個晶瑩剔透的肌膚，仲有加上佢嘅笑容，毫無疑問，呢個就係劉蒨頤 

「 點 解 你 喺 度 嘅 」 我 r 哂 頭 咁  

「 我 等 你 l o 」 佢 望 住 我  
「 行 啦 」 佢 拍 一 拍 我 膊 頭  

「 哦 . . . . . . 係 嘅 」 我 仲 未 搞 清 楚 發 生 咩 事  

一朝早就有人送返學？！不過唔係嘅，佢就住喺我對面樓，我應該要以平常心去面對，免得佢陣間以
為 我 誤 會 就 唔 好 啦  

「 係 w o r ， 我 原 來 冇 你 w h a t s a p p ！ 」  佢 笑 住 咁 講  

「 好 似 係 w o r 」  

「 咁 你 電 話 幾 多 號 ？ 」  

「 5 x x 2  x x 0 x 」  

佢 拎 起 部 電 話 ， 撳 咗 一 陣  

「 我 有 你 w h a t s a p p 喇 」 佢 興 奮 咁 講  

「 得 啦 得 啦 ， 叻 喇 」 我 扮 曬 冇 氣 好 講 咁  

「 哼 ！ 而 家 h e a 我 喇   」  

「 唔 係 啊 」  

「 哼 ！ 唔 睬 你 ！   」  



我哋就用咗呢句嘢呢結束咗成個話題，之後我哋行返去學校嗰段路都冇乜點對話 

我 哋 行 到 去 學 校 c a n t e e n ， 佢 就 捉 住 我 隻 手 ， 行 咗 去 小 食 部  

「 你 知 點 做 㗎 啦   」 佢 好 得 戚 咁 講  

「 蘋 果 綠 啊 嘛   」  
「 阿 姨 ！ 唔 該 一 包 蘋 果 綠 ！ 」  

「 係 尼 緊 ！ 」  阿 姨 廚 房 入 面 嗌 出 嚟  
「 $ 3 . 5 ！ 」  

我哋買完蘋果綠之後，係咁意喺側邊搵咗個位坐，傾咗冇耐，我哋就上咗班房

入到去， 
浩峰就嗌「言言~記唔記得我琴晚約咗你打機呀~ 」 

Hi Hi唔記得咗添！死火喇！  

「你條死仔一有女就唔要我，你認唔認！ 」浩峰箍到我實一實 

蒨頤聽到，紅都面曬咁返埋位 

幾經辛苦我終於擺脫到浩峰嘅魔爪，我行到返位，擺低咗書包，就伏咗喺張枱度 

「正一傻仔嚟嘅」蒨頤望一望我，然後拍一拍我個頭 

好快周sir就入咗尼，點完名，同我哋傾咗一陣計就走咗，上堂嗰部份都係鍾意嘅堂就上，冇乜興趣
嘅堂一係訓，一係就搵蒨頤傾計。 

去到放飯，我問浩峰食咩 

「阿sir搵咗我食飯，陪唔到你，唔好太掛住我」佢喺度扮型 

「Ok.......fine 」 

由於浩峰唔得閒，所以我去咗問蒨頤食咩 

「我冇所謂！反正我唔熟呢到 」 

「咁食大家樂！」 

「好」 

眨下眼就又去到放學，放咗學我好快做完功課，就執嘢走，浩峰行到埋嚟 



「今晚打唔打機？ 」 

「好！」 

「死仔！唔準甩底！ 」 

「係喇！ 」 

我見蒨頤開其他女仔傾偈，所以冇理佢就咁勁沖返屋企打機 

打咗幾場排位我就冇打，我打開電話顯示時間：9：30，同埋有人wts我 

我一睇，咦，蒨頤搵過我wor 

「我終於識到fd喇！」 

「咁咪幾好」 

「係啊，我同佢哋又幾啱傾！」 

「咁咪好囉，唔怕悶親喇」 

「嗯(笑喊)」 

我睇咗冇幾耐ig就訓咗 

『全神貫注望真你，然而喜不喜歡我』



「第七章(上)-認識」

第七章-上 

「無能力做大情聖~你已消失了身影~」電話播住(哈利路亞！chance！)嘅鬧鐘，然而我醒咗 

我照舊都係去咗刷牙換衫，然後出門口，落到樓下同蒨頤一齊返學，去到canteen買蘋果綠飲，傾嘅
話題都係圍繞尋晚cctbb套戲有幾膠之類，呢幾日都係咁，但我對蒨頤其實並唔了解 

「其實我到而家都未了解你」我行去佢前面 

「唔了解咪親自去了解囉！」 
「反正我又唔會介意嘅」佢笑一笑 

「又係喎，哈哈」我好唔爭氣咁笑咗 

上到班房，我同蒨頤都番位，我行咗去浩峰到 

「尋晚你好雷囉！」佢用嫌棄嘅眼神望我 
「做咩啫？鍾意咗個轉校生？」 

「你話蒨頤？」 

「嘩~嗌埋蒨頤咁親切添啊~」 

「痴線架咩」 

「你講你係咪鍾意佢！」佢笑笑口咁 

「唔知啊！」 

佢突然間收起咗笑容好認真咁搭住我膊頭 
「老實講，你遇到劉蒨頤之後成個人開心咗咁多，我都好感動，起碼你唔再係之前頽到成隻喪屍嘅嗰
個若晞言，我都放心咗唔少，若果你真係鍾意咗人嘅話，就去追啦，機會唔等人，更何況，佢嘅條件
，一定不乏追求者，佢睇得起你，你就應該去珍惜機會啦！」 

「同埋我餐pool飯靠你喇！ 」浩峰嘅笑容提醒咗我，機會係唔等人 

好快阿周sir又入咗尼，一如既往咁幫我哋點完名，之後同我哋傾計 

「今日放咗學就要搞好哂個攤位！ 」周sir微微一笑很傾城咁講 

「搞掂晒啦！ 」逸軒自信爆哂棚 



「咁就得喇！」 
「完咗之後，打邊爐我請！ 」 

「係嘅大佬！   」我哋好集心咁嗌 

「另外，新同學有冇咩唔適應？ 」佢望住蒨頤 

「冇啊！唔錯啊！」蒨頤笑住咁講 

嘩......好甜啊.....
其實我放得低紫晴未？我都唔想去諗，我淨係知道有一個我更值得去愛，去守護嘅人，喺我眼前，我
唔可以令佢受傷 

鏡頭一轉，就去到放飯前一堂，講真呢堂我又冇乜興趣，所以就係咁，我去咗撩蒨頤傾偈 

「喂，轉頭跟唔跟我食」我特登伏喺佢後面，以免比阿sir捉咁Seven 

「好啊！」佢表情係好專心咁上堂，但同緊我傾偈 
「咁食咩？」 

「不如食壽司？」 

「好啊！ 」 

「咁約定你 」 

「嗯！」 

話咁快就到放飯，我拎咗銀包就同咗蒨頤行去商場嗰間日本野，坐低咗冇耐嗌咗野食，我就同蒨頤傾
偈 

「係呢，你點解無啦啦轉校過嚟嘅？」我個頭歪一歪咁望住佢 

「你好似隻傻鴨！」佢笑到成個小朋友咁 

「喂答我問題啊 」 

「係喇係喇！」 
「我轉過尼係因為有一科想讀，所以咪轉過嚟囉」佢望住我講之後喺度傻笑 

「咁嗰科咩尼架？」 

「旅遊！」 

「傻㗎咩，特登轉校」我笑佢 

「咩wo！」佢紅都面哂咁講 



「咁你朋友咪好唔捨得你囉！」 

「都係架！不過而家又有wts又有skype，加上撘車又快，所以唔會唔肯走」 

「Oic.......」 

「搵日番去探下佢哋先」 

「補習社呢？」 

「補習社最近得沙田，所以咪補嗰度囉  」佢反一反白眼 

「原來是咁的 」我有着師父明白了嘅表情 

至於佢上次沖咗出馬路嘅事，我覺得等佢自己講會好啲，始終呢啲都係佢嘅自己嘅事 

「野食尼喇！   」佢隻眼發哂光咁望住啲野食 

「咁我哋食野啦！」 

「嗯」 

[待續]



「第七章(下)-夢」

=large第七章-下 

食完飯，我同蒨頤行咗一陣就返咗學校，上到課室，逸軒就行咗過嚟 

「阿言，放學你可唔可以幫我上天台set啲佈景？」 

我望一望蒨頤然後望返逸軒 
「好啊，冇問題！」 

「好，咁就得喇！」 
「難得周sir請打邊爐！」 
「一定要做好佢！」逸軒笑住咁行開咗 

「咁你放咗學我唔得閒理你架喇」我開聲同蒨頤 

「好囉.........」蒨頤有啲失落咁 

「咁就好喇！」 

好快又打鐘，之後個阿sir又入咗嚟教書，食飽飯嘅我，就忍唔住咁訓咗覺 

*********************** 

「紫晴！」 

「做咩吖？」紫晴歪咗頭咁望住我 

好得意啊啊啊啊啊啊，佢紮起辮，我終於知佢似邊個喇！係王敏奕啊！仲要係曖昧不明研究學會李寧
版！ 

「送樣野俾你吖！你伸隻手出嚟先！」我冷係神秘咁 

「俾我知道係衰嘢你就知死！」佢扮嬲咁笑住望我 

「係喇！」 

之後我將隻手放咗喺佢隻手到 

「咦？冇野嘅？」佢帶住黑人問號咁望住我 

我捉住咗佢隻手 
「嗱，我就係嗰份禮物喇！」 



講完呢句，佢紅都面哂咁望側邊 
「想.....想拖我咋嘛！」 
「早......早講啦！」 

「係喇！開唔開心先？」 

「我想一世都拖住你！」佢挨住我膊頭 

「我都係吖！」我好開心咁笑 

************************** 

「爛訓豬！」蒨頤彈我額頭 

屌「嘩 ..........」我掩住額頭然後搣蒨頤塊面

原來蒨頤塊面好多肉，軟綿綿咁好好搣

呢一刻，我同佢嘅動作，喺人哋眼中我哋好似一對情侶

佢開始面紅，我即刻放開手「好似興奮得滯添，嘻嘻」

我望一望個鐘，原來已經放學架喇？！估唔到我訓咗咁耐，當我望去逸軒嗰邊，發現咗佢拎住塊介紹
我哋嘅板，我行咗過去搵佢，佢就望住我

「訓醒喇？」

「你唔叫我嘅？」

「蒨頤叫唔好整醒你嘅」

我即刻望去蒨頤到，佢發現我望住佢之後，佢即刻望第到

「咁我哋抬塊板上去啦」逸軒拍一拍我

「係！」

上到天台，我哋set好哂野，我深呼吸，呢個時候，我開始回想過去嘅事，我究竟對蒨頤係咩感覺？
當咗佢係紫晴？定係仲未放得低蒨頤？
正當好好思考緊嘅事候，逸軒行咗埋尼

「終於搞掂喇！」 

「聽日一定好成功！」 

「話時話，個轉校生對你好似有啲野咁」逸軒望住我 



「我對嗰個轉校生雖然唔認識，但睇得出佢對你有種特別嘅感覺」 
「不過點都好啦，希望你諗清楚啦！緣份呢家野，好難捉摸架」 

呢句野中咗心嗰句，令到我唔知點去回應佢，果然係被稱為神嘅化身，咁都觀察到 

「遲啲就會明我講咩架喇」 

希望啦....... 

「落番去喇！」 

「..........」 

落到去，我發現蒨頤已經走咗，不過算啦，我都冇乜心情，好快我都走咗 

之後夜晚嘅事我都唔係好記得喇，我淨係記得班群不斷plan緊聽日嘅流程，同埋蒨頤搵過我，但我
唔知點去面對佢 

*** 

「其實你係咪鍾意我啫？」 

「.....下？！」 

「你紅都面哂咁你仲唔認？」紫晴特登哄塊面埋嚟 

「做......做咩咁問喎！」我塊面已經紅過關公 

「果然係怕醜仔嚟」 

「對住你好難唔怕醜架喎」 

「咁你即係鍾意我啦！」 
「同我表白啦~」佢再次哄埋尼 

「你......可唔....可以做.....做我女...女朋友！」我勁怕醜咁 

「可以！我哋拍拖啦！」 

「真係架？好估唔到」我掩住口 

「係呀！男朋友仔！」 

*** 

「呯！」 



「嘩Hi........」跌咗落床嘅我慢慢起番身 

我拎起部電話睇原來已經五點，橫掂跌醒咗，唔爭在睇埋日出 

呢一刻，回想番起頭先個夢，我喺度諗，其實我放得低佢未 

諗下諗下， 
我又瞓著咗 

『自己都解釋不到 對你這感覺』



=====人物介紹=====

人物介紹

到目前為止主要登場人物

若晞言(主角)
17歲
身高176cm
外貌平平無奇，成績唔高唔低，比人話同林日曦似樣，都係路人臉
老顔，f2嘅時候比人以為考緊DSE
運動中上，唯一叻過人就係跑步

劉蒨頤(女主角)
17歲
身高157cm
黑長直髮，三七分界，
眼大，偏瘦身材，
因為一次衝出馬路而識到男主角

葉浩峰
17歲
身高178cm
男神級外表
身邊不少追求者，但長期單身，
同主角由細玩到大
運動健將，學校欖球隊

余紫晴
18歲
身高169cm
外表中上，外貌都同王敏奕十分相似，
好似Mr.嗰條友同陳奕迅咁

林逸軒
17歲
身高172cm
打波好勁
[設定就求其啦，反正同主角又唔熟，遲下冇乜點出場架喇]

若晞怡(暫時未出場)
15歲
身高154cm



眼大嘴細，經常放假相上ig
女神樣男仔格
分分鐘仲man過浩峰
同主角同校，f3女神之稱
遺傳到阿媽嘅美貌
身邊不時有觀音兵煩住
由於參加咗學校交流團
所以未出場
利申：好少人知佢係我個妹

次要登場人物

主角老豆老母
年齡唔記得
成日出國旅遊，一年返得嚟三四次

周sir
年齡不明，聽過係27歲
身高173cm
平易近人，
平時冇乜人會嗌佢「阿衡」
但有其他人時，會嗌番周sir
俾返啲面佢



「第八章-歸來」

第八章

「嗶，嗶，嗶，嗶，嗶，」

比鬧鐘點醒咗我，我拎起電話睇9:14

嘩，原來已經9點幾，好彩今日返晏啫，我刷完牙，洗完面，就換衫落街食早餐，不過落街之前，我
打咗比浩峰，問佢食唔食野，點知佢話
「.........好窮」

Ok fine......因為我都試過

咁下一個電話我決定打蒨頤，正當我諗住禁落去嘅時候，我嘅身體停低咗，我諗緊打唔打好嘅時候，
已經太遲，因為佢已經打咗過嚟，

「喂？」

「我啱啱訓醒肚餓啊，陪我食嘢得唔得啊？」可能佢啱啱起身，佢把聲帶點稚氣，好似啲BB

「好呀，你出得門口打比我」

「嗯~知道！」

喺等佢嘅期間，我望住屋企部琴，我行咗埋去，打開咗部琴，如果喺側邊睇應該好型，起碼呢一秒前
係，當我將所有情感諗住彈嗰一下........噠咗Q
利申：除咗唱歌，音樂乜都唔識

天外之音:主角啊主角，好心你唔識彈就咪搞啦

我:扮下型唔得咩

天外之音:你扮到咩？下？下？下？

我:.......ok...fine......

電話播住沙龍嘅鈴聲，當然我好快就聽咗啦「留住溫度~速度~溫柔~和憤怒~」

「喂~我出得門口喇」蒨頤講

「咁我而家落樓喇」

「咁收線喇」



「嗶--嗶--嗶--嗶--嗶--」

我着咗鞋，check好哂電話銀包鎖匙集哂！我熄哂燈就走咗

落到樓，我快過佢唔洗佢等，我等咗一陣，
突然間，眼前一黑，之後聽到把聲問，

「你估我係邊個？」佢特登押低把聲

「Um......蒨頤？」我專登扮傻

「你點知架？」

「妖...當我低能架咩」

「哈哈，好肚餓啊，食嘢啦」

「係喇」

我哋食咗去某茶記，嗌咗兩個早餐，講真野食真心麻麻地，如果今日唔係校慶，我寧願返學食，好快
我哋食完野就返咗學，

是因今日校慶，冇限幾點返學，所以我都係跟返差唔多到我當值嘅時候返去，蒨頤因為啱啱轉校，所
以唔洗當值，我同浩峰一樣時間當值，但講真空中花園真係冇乜嘢做，加上天氣又凍，所以冇乜人，
我同浩峰全程都傾偈，主要圍繞前晚payday2打成點

傾下傾下已經當值完，浩峰就約女，而我就去咗搵蒨頤，搵到佢之後，我陪佢行咗學校其他攤位，行
下行下，原來已經五點幾，我問一問蒨頤有冇去邊，佢話冇，是因馬鞍山係劣食天堂呢，就唔係浪得
虛名嘅，所以我哋決定番屋企先，轉頭出沙田食嘢，就係咁我同佢又可以獨處，起碼番到屋企前我係
咁諗

撘lift上到樓，諗住跳番part舞先入屋，點知一行到屋企門口就見到有個少少mk又mk唔哂嘅妹坐咗
喺個喼上面

「喂，望夠未呀，開門啦！」

你都傻嘅，都唔識你，點解要開門呢，咪住，把聲咁熟嘅

「你唔係阿怡啊化？」

「係呀，唔洗問阿貴，快啲開門啦」阿怡反一反白眼

於是我一路笑鳩佢一路開門，入到屋佢第一時間衝入房換衫，我冇理佢，我都入咗房，一出嚟就見到
佢着住件背心，
(你哋會以為我好似日本啲咩兄妹戀？你哋真係傻豬嚟嘅，雖然我阿妹樣貌同身材真係可以溝死仔，
但我已經睇慣哂)



「喂，轉頭去邊」佢問我

「做咩」

「陪我食飯呀~」一百八十度轉軚，把聲即刻變咗娃娃聲

「我同我個fd食，唔係浩峰，你鍾意嘅咪嚟囉」

「多謝阿哥~」

我哋約咗八點樓下等，差唔多出門口嘅時候，吖妹就同我一樣，check哂有冇漏野就行，

落到樓，我見到蒨頤，就簡單介紹咗大家，之後就行去撘車，途中，佢哋兩個好似識咗好耐咁，佢哋
幾時變到咁fd架......我開始淆底

撘車過程唔講......直接飛！

到咗一田個food
count我哋好快又搵到位，買完野食，先發現原來蒨頤幾大食，食飯過程都幾驚，最驚嘅係，佢哋兩
個傾嘅話題大部都圍繞我！！

「你知唔知啊，佢上次攞咗我支洗面奶當牙膏用，笑到我呢」吖妹笑到見牙唔見眼

「真係架？」

然後佢哋望住我陰陰嘴笑，有冇人可以答我，點解佢哋可以咁快就熟到咁

好快食完飯，我哋行咗冇耐就返咗屋企，因為！真係好攰，臨上樓之前佢哋傾到唔捨得返屋企

「蒨頤！橫掂你住對面樓，不如得閒過嚟搵我玩啊！」

「好啊」

「Byebye」

「Byebye」

咦咁我咪可以連喺屋企都可以對住佢囉.......嘻嘻...
搞笑咩，我呢啲毒丁咪又係匿入房打機

返到屋企吖妹行埋嚟
「你放低咗嗰個人未？」

「我？我都唔知啊」

「你啊！如果真係鍾意蒨頤就追啦，佢都比哂提示你咯，萬一佢比人追到你就知死」



「係喇，你快啲沖涼啦」

「知道喇阿哥」

呢個吖妹雖然係串，但有時真係好抵錫

唔講咁多，我沖完涼就訓咗，之後又有兩日假，正！

『因為剛好遇見你 留下足跡才美麗』



「第九章-往事」

第九章

***
「今日放假你想去邊度玩呀」

「我哋不如行街吖」

「好呀！」

「同埋我想捐血」

「咁不如行新城市廣場，行完又可以去宜家傢俬食肉丸」

「好呀！我想食肉丸！！」

之後我哋就搭車去沙田，我同佢喺商場手拖手不斷徘徊，我哋咁啱行過冒險樂園，我問都未問，佢就
已經拉咗我入去，

入到去佢叫我唔好唱錢住，陪佢行一轉
「你知唔知呢，冒險樂園間間鋪入幾多幣都唔同㗎」
「有啲平啲有啲貴啲」

你唔講我真係唔知，我真係好少去冒險樂園玩 

「呢一間用啲幣都算少」

之後佢就拖住咗我去唱幣，我哋唱得100個幣

「今次我畀，下次去黃埔就你畀啦」

我諗起黃埔嗰間冒險樂園咁多嘢玩.....oh......

之後我哋行咗去籃球機度，我入幣入咗六個，正當我諗住撳連機個掣嘅時候，紫晴即刻捉住我隻手，
「傻仔！玩單機啦！多啲時間着數啲㗎！」

「係㗎咩」

「係吖！」

我哋唔玩咗唔同嘅機之後，最後我哋去掟彩虹，又畀我好好彩咁中咗兩個藍獎，一個攞咗嚟玩公仔，
另一個佢話攞去儲積分，



「嘩~原來你掟彩虹咁叻㗎」佢捱咗落我度

「好彩啫...哈哈」我怕怕醜醜咁講

「好啦獎你錫我一啖啦」
佢合埋咗眼，示意我要錫佢

天外之音：機會嚟喇飛雲

我：得啦，你葡萄呀？

天外之音：..ok..you...win.......

講完呢句我就攬住咗佢，然後就錫咗佢額頭一啖
佢塊面仲紅過番茄
「衰人........」

「傻妹，我愛你」

我同佢對望住，呢一刻，世界好似停止咗運作

「再唔行捐血站閂門㗎喇」佢揼低頭

係喎要捐血喎

我哋行咗冇耐就去咗捐血站，
捐血嗰陣，佢捉住我隻手，好似就快生得咁，冇諗過原來佢會驚呢啲嘢
「你好驚咩」

「我驚支針拮到我好痛 」

「唔駛驚㗎傻妹！」
「有我喺度」

「嗯」

好快我哋就捐完血，就去咗宜家傢俬
我哋行咗去梳化區嗰邊，突然間，紫晴唧我，我失平衡一野瞓咗落去梳化度，我又好唔小心咁樣呢，
捉住咗佢，搞到我哋一齊瞓咗落梳化度，
我同佢瞓咗喺張梳化床度對望，心跳慢慢加快，
我哋對望咗唔知幾耐，我哋就好有共識咁起咗身，行咗去食肉丸

食飽之後，我哋就行咗一陣宜家傢俬，就搭車返咗去馬鞍山，返到去我哋冇
即刻返屋企，我哋去咗馬鞍山公園坐，夜晚傾下計，呢個畫面其實都幾溫馨，我哋拖住手，坐坐下佢
挨住我膊頭瞓著咗，佢瞓著咗個樣真係好得意，
我哋坐咗很耐，我見開始凍，我又驚佢冷親，所以就叫醒咗佢，



「傻妹，起身喇」

「嗯........」

我先送咗佢返屋企，然後我就慢慢行返去，回家途中我不停係咁笑，係開心嗰隻笑

一入到屋，吖妹即刻望住我
「食咗春藥呀？笑到咁樣」
「你講有咩陰謀！」

「關你咩事啫」我仲笑笑口咁

「唔知你呀，畀我知道係衰嘢你就死得」

之後？之後我咪沖涼就瞓覺囉！
***

『望著你呼吸輕輕的加快了』



「第十章(上)-出沙田」

第十章上

「我是憤怒！分分鐘可燒死你！」
如果呢部電話唔係我，我一定掉佢落街
美好嘅清晨就咁畀個憤怒掩蓋咗，
我打開電話一睇wts，發現蒨頤冇wts我
咪住點解我要留意佢？我唔深究住

我刷完牙洗完面煮好兩包麵，
之後就行咗去吖妹房門，度門扭開咗少少，
然後用我嘅佛山無影腳，一腳踢開咗道門
*以上危險動作請觀眾切勿模仿

點知，佢原來一早醒咗
「好型咁喎阿哥」佢沖咗出嚟然後鍊住我條頸

「咳....咳.....食..食野呀..！」我咳到就快死咁滯

食緊嘢嗰陣，佢無啦啦同我講

「梨震間虛便」佢仲咬緊啖麵

「你噏乜.....？不如你食完啖麵先講啦」

「嗯....我話你陣間去邊」

「我？無地方去，做咩？想約我出街？唔好咁迷戀我啦」

「收收皮先啦陪我出沙田行下」

「哦？哦，好呀」

食完嘢佢負責執碗
坐咗一陣我哋就搭小巴去咗沙田
我哋喺商場行嚟行去，咁途中我哋都有交談嘅
「今晚想食咩，我轉頭買埋」

「今晚不如叫埋蒨頤上嚟食飯」

下....咁突然....？

「我當你默認㗎啦」



「..............」

講都未講完，佢就打電話過去

「喂？蒨頤？你今晚得唔得閒吖？」

「今晚不如過嚟我哋度食飯」

「好呀，咁今晚見啦bye bye」

咁順攤嘅......

「佢話佢今晚得呀！咁你識做啦」佢陰陰嘴望住我笑

我哋行咗入H&M行，
佢拎咗幾件衫過嚟試畀我睇，
講真件件都差唔多，
我都唔係好識評價，所以佢就揀咗幾件啱睇嘅衫去畀錢，
之後佢話要我陪佢去無印行，
咁我本人都幾鍾意無印嘅，特別係佢啲筆，

行到3點幾之後，
我哋就去咗一田講food count食嘢，
搵到位之後，
佢就去咗買壽司，而我就去買炒麵，
坐低咗冇耐，當我諗住夾舊壽司落口嗰陣，
無啦啦有個毒毒哋嘅男仔行咗過嚟
對住吖妹講
「................」

[待續]



「第十章(下)-突如其來」

第十章-下

搵到位之後，
佢就去咗買壽司，而我就去買炒麵，
坐低咗冇耐，當我諗住夾舊壽司落口嗰陣，
無啦啦有個毒毒哋嘅男仔行咗過嚟
對住吖妹講

「Rachel，個男仔邊個嚟？！」個男仔好似審犯咁

利申：Rachel係吖妹英文名

吖妹即刻捉住我的手然後同佢講

「佢....佢係我條仔呀」吖妹猶豫咗一陣

「佢？冇可能㗎......明明你話鍾意我㗎」

「我幾時講過？」

「之前你同我出街，你仲唔係鍾意我？」

「陪你出街就等於鍾意你㗎咩？你瞓醒未？」我唔覺意多把嘴講

個男仔靜咗，我見咁嘅情況我又講多一句
「佢當你兵嚟㗎咋，醒下啦，好心你唔好阻住我哋食飯呀」

嗰條友似乎比我嚇親，佢即刻淆底走人，我哋都繼續食燒餅

「頭先好彩有你咋」

「下?」

「如果你唔扮我男朋友我諗嗰隻厹都唔會死心」

「話說頭先真心笑咗」

「笑咩？」

「你話我係男朋友個下」

「妖，求其啦」



可能我哋同一條腸生出嚟，兩兄妹都串串貢咁

好快食完嘢我同阿妹去咗買餸就返咗屋企

今晚係我煮 所以我可以威俾蒨頤睇
我煮餸都差唔多用咗一粒鐘，我望一望個鐘：8:12

差唔多煮完蒨頤就上咗嚟，佢望住啲餸隻眼發曬光咁，

「好肚餓係咪，幫手拎啲餸出去就食飯喇」

我哋拎曬啲餸出去就開飯喇

「我唔客氣啦」佢講都未講完就夾咗嚿餸

「蒨頤呀，小心啲呀可能有毒㗎」吖妹望住我

「嗯！有毒！食完會忍唔住再食」

「有冇咁誇」我暗爽緊

「真係好食吖嘛」

「咁要食曬佢喎」

「Yes sir」

佢真係清得曬啲餸
咁我哋食飽飽之後，就去咗梳化嗰邊睇電視，電視嗰套嘢講話男主角可以穿越時空，但係只得一日，
其他嘢我都唔詳細講啦，睇完套嘢之後，吖妹就要洗碗，而我就送蒨頤返屋企，講真，其實我哋冇即
刻返屋企，反而去咗海濱坐

「聽晚嗰度邊度嚟㗎???」

「聽晚？打邊爐？」
「我哋一齊去咪得囉」

「反正我哋成班都知周sir住邊」

「嗯」

我哋傾咗一陣就走咗，
我返到屋企，坐咗喺梳化回想今日嘅經過，
首先由出沙田遇到隻兵，然後食飯又多一個人，成件事唔識形容
之後嘅嘢唔講咁多喇，集集都差唔多㗎啦



『仍覺得 喜歡一個人 』
『好比一首歌只有你可一起唱』



「第十一章-blueberry killer」

第十一章

一朝早起身，我刷完牙，就搵咗浩峰

「喂，轉頭去邊」

「冇去邊」

「咁陪我打機啦(小丑)」

「小(反白眼)咁小事我仲以為咩事㖭(小丑)」

就係咁我同佢朝早九點幾打機打到而家

你問我哋打咩？咪LOL，payday2，ow咁囉

去到兩點幾蒨頤就wts我

「Gd morning(太陽)」

「Gd morning」

「佢哋要幫手買嘢喎，你唔使嘅(黑moon)」

「我勁咪唔使囉」

「Err......不如算啦」

「好囉」

「不如轉頭陪我出去行下」

「去邊」

「唔知呀」

「不如去黃埔，反正周sir又住喺黃埔嘅」

「好呀去嗰個冒險樂園玩」

「咁轉頭打畀你你落樓下啦」



「嗯」

就係咁我約咗佢喺樓下等，好快就見到佢

「話時話，呢幾日都飲唔到蘋果綠茶㖭」

「得啦轉頭買番畀你啦」

我哋搭車出到黃埔之後，
就周圍行下，行到四點幾，我哋就去咗冒險樂園
佢話每人夾一百蚊
之後我哋去咗籃球機嗰邊玩
話說呢度啲幣都用得幾快
部機一用就用咗好多幣

蒨頤入完幣之後，佢慢慢將隻手移向連機嗰個掣，我就即刻捉住佢隻手

「單機時間多啲著數啲」

「你唔講我都唔知添」

「你咁蠢梗係唔知啦」

我哋喺冒險樂園都玩咗好耐，我哋玩咗籃球機，掟彩虹....結果一玩就玩到六點幾

不過講開又講，見到佢掟彩虹，仲叻過我

「差唔多上去喇」

「咁走囉」

之後我哋就上咗周sir屋企

鏡頭較到2.5倍速
去到差唔多打完邊爐就變返正常，
阿sir拎咗盒藍莓出嚟食，浩峰擺咗粒落口，唔知佢個口係咪穿窿，佢成粒藍莓跌咗落地，自己仲要
踩多一腳，笑到我哋成班呢，我諗呢單嘢講到畢業都未講完，哈哈哈，

之後佢好似有個花名，叫Bluebarry Killer

打完邊爐佢哋話有下場，有啲人走咗，所以得返半班人都唔知有冇，所以食完糖水坐咗冇耐就走曬，

我同蒨頤就一齊返咗去，
返到屋企沖完涼，見到阿妹喺我間房度打機，
所以我就出咗廳坐咗喺梳化度發呆，我坐下我就瞓著咗，冇錯，我成晚都喺客廳瞓



『我發現，我，好似鍾意左佢』



「第十二章-聯校Ball」

第十二章

由於吖妹會起身煮早餐，所以佢會嗌埋我起身，
我照舊刷牙洗面之後，就出咗廳食嘢
食完嘢我同吖妹就一齊落咗樓，見到蒨頤喺樓下等緊我，阿妹示意自己走先，所以得返我哋兩個

「衰人尋日又話請我飲嘢」

「係喎唔記得咗添」

「不如咁吖，反正蘋果綠又開始冇興趣」
「而家轉咗麥精」

「好」

好彩學校買平啫...

去到canteen，我哋買咗麥精之後又係傾咗一陣就上去

——————————————

「阿言，你諗住幾時表白」

「我仲諗緊」

「話時話，下星期有個聯校ball」

「Ball唔係比單身狗去架咩」

「你唔係單身狗？」
「你試下帶佢去啦」

「好，聽你講」

「你快啲表白啦，陣間佢跟咗第二個找你就衰啦」
「同埋我等住食你餐飯」

「得啦洗你講」

我呢幾日都不停諗緊有咩機會...............！
「一於就咁決定啦」



我wts問咗蒨頤去唔去ball，佢話佢想去，所以呢幾日，去咗襯衫！

—————————————

我set好個頭換好衫，成個人靚仔哂，浩峰就打咗畀我，

「喂，你同蒨頤入去先，我整埋少少嘢就入嚟」

「咁我哋入去先啦」

我約咗蒨頤喺樓下等，佢著咗件 ，化咗個妝，今晚嘅佢，好靚白色禮服

「咦，你gel咗頭喎」蒨頤望住我個頭

「係啊，你都化咗妝啦」

「緊係」
「你都幾靚仔啊其實」

「洗乜講」

「行啦，靚仔」佢笑到見牙唔見眼

我同佢入咗去禮堂之後，都幾多目光望住我哋，我仲聽到唔少關於我哋嘅話題

「你睇下嗰邊嗰個男仔，好靚仔」

「個女仔都好正，轉頭過去抄佢牌先」

「唔係喎，佢哋好似情侶嚟喎」

「理得佢」

我對呢啲話題都一笑置之，無理佢哋，我望一望蒨頤，發現佢已經紅都面曬

「你啊！」佢好緊張咁講

「嗯？」

「我今日就託你保護㗎喇」

保護？唔明
不過都係算

「係嘅」

入到禮堂，都唔少其他學校嘅人，當然，都有同校識得嗰啲啦，不過都係啲單身狗



「阿言！今日幾靚仔喎」

「原來你係潛力股嚟嘅」

「拍得住浩峰喎」

「我對你改觀喇」

乜我平時真係咁差咩
算唔理，我靚仔我自豪

是因我同蒨頤都係呢方面嘅新手，所以我哋都係一路傾計一路等浩峰過嚟

突然間，禮堂度門打開咗
呢一剎那，全場嘅目光都去哂門口，我都唔例外

原來係浩峰

「咁遲嘅藍莓俠」我不停笑佢

「死仔仲笑我」

「今日型啦你」

「不嬲都咁型」

你係我想串佢，但無可否認佢真係個男神嚟

「果然着咗suit同gel埋個頭係唔同啲喎」浩峰特登細細講
「今日你哋咁靚，不如影張相啦」

「好呀」蒨頤開口

浩峰就行咗去班女到，我就同蒨頤自拍

隔咗一陣，浩峰攞住部即影即有過嚟

「你邊度搵部即影即有過嚟」我充滿猶疑

「頭先問條女借架」

「哦~」

「快啲啦！1！2！3！笑！」

蒨頤突然間篤我塊面一下，我嚇咗一跳



「咔嚓！」

『那 那合照歡愉對望』



「第十三章(上)-平安夜」

第十三章上

「過兩日就聖誕喇」

「不如嗰日去溜冰」

溜冰.....你真係考驗緊我

「好唔好啫」蒨頤望住我

「怕你麼」

「好yeah！」

每年聖誕都係吖妹同浩峰陪我過，但今年就唔同喇，變咗做蒨頤陪我，所以今年就唔洗再唱Lonely
Christmas喇！

不過我呢幾日都陪蒨頤，唔陪浩峰打機好似好hihi咁

所以，我打咗比吖妹，叫佢今晚煮飯，之後我就全日陪浩峰打機，打咗唔知幾耐，我就停手，淨係同
浩峰skype傾偈

「你諗住比驚喜佢？」浩峰問我

「可以咁講」
「我諗住平安夜同佢出尖沙咀然後表白」

「Gd idea喎」

「緊係」

傾多咗一陣，就出咗去食飯

「你聖誕有冇去邊？」我求其開咗個話題

「我應該同fd過」

「咁你自己照顧自己」

「得啦」

食完飯，我就入房wts蒨頤約佢聽日出街



——————————

我約咗蒨頤兩點出門口

我哋去咗又一城，因為可以溜冰，加上出尖沙咀又快

講到溜冰，我真係0經驗

「我平衡都喺地下」我好得戚咁講

「平衡只係level 1」 佢笑我

「我都好快學識啫」

「睇下點」

出到去，我淨係識得捉住出面個欄桿，企咗喺度，但蒨頤就已經溜咗幾個圈，

蒨頤見我企喺度咁慘，就個嚟拖住我隻手，帶我溜，我捉住佢隻手都捉得幾實行，

「砰」我唔小心仆街，我又好順手咁捉住蒨頤，搞到我哋兩個一齊仆街，而家嘅動作就好似女上男下
咁

「起身啦，地下好凍呀」

「你個衰人......」

「Sorry lo」

我哋上咗樓上個food度食野，嗰度有pepper lunch食，又幾正喎，我就買咗pepper
lunch，而佢就買咗大家樂

食完嘢，我哋喺商場行，行到差唔多時候，我哋就出咗尖沙咀，尖沙咀都幾多人，我哋去咗五號碼頭
，聽到有隊band好似喺度 唱last christmas tonick版
***
賣下廣告先，嗰隊band叫nine meters，
https://en-gb.facebook.com/ninemeters/ 
***
「送畀大家最後一首歌！ 」《哪裏只得我共你》

https://youtu.be/wPGCIqt_klw
可以一路聽一路睇

「蒨頤」

「嗯？」 佢擰轉個身對住我

https://en-gb.facebook.com/ninemeters/
https://youtu.be/wPGCIqt_klw


我捉住咗佢隻手，亦都行前咗一步

「做.....做咩？！」佢似乎畀我呢個行為嚇親

我深呼吸，雖然有啲緊張，但係點都要搏一鋪

「一直以嚟好多謝你」

吻下去便確認我共你

「係咪認識你之前，我仲係一個好頹廢嘅人」

能同生能同死

「覺得呢個世界冇意義討厭呢個世界」

趁渡假覓勝地我共你

「但直到有一日，我遇上咗一個傻妹」

能從此一起

「佢成日搣我唧我串我」

我們身邊太多假人

「同佢一齊嘅時光我覺得係最開心」

心中太多傷痕

「佢令我嘅生命又泛起一點浪花，令我嘅世界有返色彩」

等不到私奔

「最重要嘅係，佢，將停留喺黑暗中嘅我拯救番出嚟」

*我要將你拯救

逃離人類荒謬

「老實講，如果呢個傻妹消失咗」

就用我的雙手

「我真係唔知點算」



帶著你走

不掙扎只緊扣

「所以我要保護佢，愛錫佢」

從未低頭

途經幾百萬傷口

「唔可以令佢再受傷害」

站在我的身後

要確保你無愁沒憂

劉蒨頤「 ，我愛你。」

不聽閒言

「我好希望你可以永遠留係我身邊，繼續串我、繼續搣我、繼續體諒我、繼續照顧我。」
「所以，」

若你好 就已經很足夠

「做我女朋友啊，好無？」

愛下去 便慶幸我共你 能同歌 能同泣
與外界 未隔絕我共你 能停止 呼吸

我們 身邊太多批評
干擾敏感生命 不想太清醒*

那裡無人被嫌棄 那裡無人被人欺
浪漫溫馨一世紀 那裡只得我共你
勝過絕美的晨曦

我要將你拯救 逃離人類荒謬
就用我的雙手 帶著你走
不掙扎 只緊扣
從未低頭 途經幾百萬傷口
站在我的身後 要確保你無愁沒憂
不聽閒言 若你好 就已經 很足夠
生存 就這麼 愛到死 很足夠
 
蒨頤一路聽我講，本來已經乾透既眼睛再次濕潤起黎。
「衰人......」



「你講咩話？」

佢打咗個粉拳埋嚟
「我話你個衰人！」
「你知唔知我等咗幾耐！」

「sorry囉」
「嘛，呢啲嘢要睇時機架嘛」我唔好意思咁講。

「之前大把機會你唔講？」

「咁我淆啊嘛」

「算你啦」蒨頤扮嬲咁講，但淚水卻一直落下不止。

「10！」

「9！」

「8！」

「7！」

「快啲倒數喇！」我哋異口同聲咁講，搞到我哋兩個都笑咗

「6！」

「5！」

「4！」

「3！」

「2！」

「1！」

全場人一齊大嗌「聖誕快樂！」

「傻妹，我愛你呀」我攬住咗佢

「衰人，我都愛你呀」佢都攬番我

我地好似有共識咁，接吻起嚟，而且仲要彼此伸脷到大家嘅口中，將對對方嘅愛，傳遞出嚟

原來....咀唇係咁柔軟，感覺好軟綿綿......



呢一吻，讓我知道，咩叫幸福。

如果可以的話，我希望時間可以一直停留喺呢一刻

『我要將你拯救 逃離人類荒謬』



「第十三章(下)-回家」

十三章-下

「終於返到嚟馬鞍山喇！」啱啱落車嘅蒨頤唞咗啖氣

冇記錯程車好似搭咗成三個鐘，你冇聽錯係三個鐘，痴孖根塞車塞到爆炸

「係囉，成三個鐘勁耐」

「多啲時間畀我哋拍拖唔好咩」蒨頤搣我塊面

「唔係唔係」我笑住同佢講，佢扮嬲個樣，真係好得意，有啲忍唔住想搓佢塊面

最後，我都係去咗搓佢塊面，佢個樣而家係(=3=)

「死人若晞言！」 佢唔知係咪因為怕醜，顯得佢塊面紅卜卜咁

「係喎話時話，聽日你想去邊？」

「聽日？去迪士尼！睇煙花！」

「聽日一定好多人喎」

「唔制呀，我要去呀」

「係喇怕咗你啦」

「咁不如嗌埋吖妹同浩峰啦」
「多啲人開心啲」

「如果係嘅話」
「咁不如整埋年飛喇」

「好呀！」

講下講下我哋已經行到去屋企樓下，

「咁我聽朝瞓醒打畀你啦」

「咁拜拜啦」

突然間我捉住咗佢隻手，攬住咗佢，然後喺佢嘴唇上面輕吻



「衰人......想錫我早講嘛....」佢塊面又紅喇

「呢啲叫goodbye kiss」

「哼！唔理你！」

我由屋企樓下返屋企嘅途中(其實好短)我都回想返今日做過嘅事，笑到見牙唔見眼，返到屋企吖妹望
住我

「食咗春藥呀？笑到咁嘅樣」

我即刻收番自己嘅笑容
「吖妹，同你講樣嘢」

「咩料呀你」

「我成功咗！！！」

「你話你追到蒨頤？！」
「真係架？！恭喜你呀！」

「我得米啦！！！」

經過一輪吵鬧之後，我都去咗沖涼，計劃下聽日去迪士尼，沖完涼出嚟之後，我醒起，係喎，過兩日
boxing day，冇諗過送咩禮物畀佢添

「喂，若晞怡」
「送禮物應該送咩好」

「禮物最講求心意嘅」
「不如你試下整星空瓶畀佢」

「Ok 喎」
「你聽晚教我整」

「得啦」

「聽日去唔去迪士尼」

「同蒨頤？好呀！」

「就咁話啦」

我wts浩峰，佢都話得
又幾順攤喎~

之後我返房回味今日嘅情景，諗下諗下，



周公就搵我......z....zzZ

『讓我留在你身邊』



「第十四章(上)-迪士尼」

第十四章-上

一朝早起身，望下個鐘：1030

其實我約咗蒨頤1130等，所以我刷牙之後，就去準備一下一陣迪士尼要用嘅野

身為一個貼心男朋友，紙巾，水，外套，遮呢啲基本野當然唔少得，我執到差唔多嘅時候，吖妹就起
咗身

「早晨吖哥」

「哦，早晨」

「嘩......執咁多野去打仗啊？」吖妹串緊我

「食屎啦」
「你唔洗執野咩」

「一早執咗啦」

「哦......」

「我去刷牙喇」

講完呢句，佢就入咗廁所，得番我一個

呢個時候，蒨頤就打嚟

「喂~早晨呀~」

「嗯，早晨呀」

「你執咗野未吖？」蒨頤問我

「我執好哂喇」

「咁乖？」

「緊係」

「咁陣間就獎勵下你啦」



「多謝喎」

「咁我去刷牙先喇」

「咁陣間見」

「嗯<3」

之後我就wts浩峰

「訓撚醒未(小丑)」

「屌，醒過你(中指)」

「屌咁轉頭大圍等」

「屌得啦」

「(小丑)」

我曾經有諗過，我同佢之間唔講粗口係咪會死，我覺得係，哈哈

「咔嚓」
「快啲換衫啦」

「哦」

我入咗房，望一望衣櫃，睇下有咩衫可以換，
嗯........好！係你喇！小智！
——————————————
落到樓下，我一眼就望到蒨頤，佢總係咁耀眼，吸引我注意力

佢今日着咗黑色冷衫加白色紗裙，嘩...........鼻血噴哂出嚟，
可能你哋會問：有冇咁誇張呀？但我會答你哋：有，因為佢真係好靚

「做咩眼甘甘望住我」

「因為......你靚女囉！」

「衰人...成日口花花！」

「淨係對你咪夠囉！」

「衰人......」

「係喎，又話獎勵我嘅」



「你合埋眼先啦」

我好聽話咁合埋眼
「嗱，唔好係啲.........」

我即刻張眼，發現佢原來同我親吻緊

「喂，夠喇！」
我而家先記起吖妹原來喺後面

「係喇」搞到我哋哭笑不得

之後我哋三人行就出咗大圍會合浩峰

出到大圍，我同浩峰對望咗一眼之後，我哋兩個同時間出動咗隻中指，其實我哋次次見面都會咁做....
..哈哈

「食咩好」吖妹問

「是但/求其/冇所謂」我哋三條友都咁答

「妖........咁食個老麥先入去」吖妹反一反白眼

「好呀」

去迪士尼~做足準備~玩得開心~至醒得你~

我哋食完野，撘咗九個字就去到迪士尼

對上一次嚟好似已經係小四定唔知小五，一家四口嚟，記憶仲好清晰

我哋去咗售票處到買飛，個職員問

「有冇興趣整全年證？」

我望一望佢哋，再望一望蒨頤

「好啊，我哋四個都整」

「好，請稍等」

我哋整完全年證就入場，要掃手指模，好似過關咁

可能今日聖誕啦，都算多人，不過好彩冇尋晚咁多人

「我哋影相啊」蒨頤嗌緊我



「好啊」

我哋去咗小鎮大街到行，入咗其中一間鋪，我望緊米奇老味啲飾物，蒨頤就攞咗頂唐老鴨嘅帽笠落我
個頭到(好彩唔係綠色啫....)之後我順手攞起米妮造型嘅頭cool笠番落佢到

「衰人，望鏡頭啊」

「咔嚓」

「我哋去其他地區咯」

吖妹提議分開行，之後變咗，我同蒨頤一組，浩峰同吖妹一組，ok.....fine.....仲好，可以同佢拍拖拖

[待續]



「第十四章(中)-衝突」

第十四章-下

我哋同浩峰佢哋分開咗之後， 我同蒨頤就去咗幻想園區，我哋去到之後就見到小熊維尼
「傻仔，我要同小熊維尼影相」

「哦，咁我揸機啦」

「咩呀？你都要影呀」

「好呀」

我哋影完相之後就去咗小熊維尼歷險之旅
排咗好耐隊，終於都入到

「喂你知唔知呢，小熊維尼係女人嚟架」

「？」

「我話，跳跳虎成日騎住小熊維尼」

「妖，咸濕仔」

「咩喎」

「你邊度聽返嚟架」

唔通我又話畀你聽我喺高登聽返嚟咩

「咸濕仔，再講咸濕野呢」
「你就知死！」

大獲..........
「以後唔講喇」

「喂傻仔，我哋不如玩旋轉咖啡杯」.

「好頭暈架喎」

「陪我玩啦」

「係喇」



不經不覺間，已經過咗一個半鐘，喺呢個鐘頭入面，我陪佢影咗相，玩咗唔少嘢

之後我同佢去左另一個園區

「我要同三眼仔影相！」

陪佢影完相之後，我就諗住玩玩具兵團跳降傘

「喂，夠唔夠薑玩」

「衰人你明知我驚又叫我玩」

「講下笑咋」

由於佢驚玩機動遊戲，所以我哋就去咗迷離莊園
——————————鏡頭轉返到另一邊——————————

浩峰視覺

「喂，阿妹」

「係，乜料」

「玩灰熊山谷咯」

「下........」

「你唔係淆底呀？」

「玩....玩咪玩！怕你麽」

「咁咪得囉」

之後去咗排隊......排到就快到我哋嘅時候
突然間，有個貌似三十幾歲嘅大陸阿叔無啦啦插隊，之後不斷推開啲人，正當佢諗住推開阿怡嘅時候
，我行埋去格檔

為方便起見，我就叫佢做阿牛，佢嘅體型同佢嘅行為同隻牛冇分別

「神馬？」隻牛好嬲咁望住我

「麻煩你，唔。好。插。隊。」

「尼跟禾滚！」隻牛發火喇

講真成件事我想和平解決，不過佢硬係要打交我都冇辦法



我眼見佢右手打咗一拳埋嚟......

[待續]



「第十四章(下)-冷靜」

第十四章-下

浩峰視覺

而家嘅我畀平時更加冷靜

當一個野蠻人比激嬲會點做？還拖都係其中一個反應

隻牛用咗佢嘅右手，打咗一拳埋嚟，

呢一拳，拳速好慢

呢一切都係我預料之內

我輕易就避過咗佢嘅拳頭，然後打咗佢一巴

「神馬？！」

佢又打多一拳埋嚟，我決定捉住佢隻手，然後扭去佢背脊度，然後慢慢推上去

「呀！！！！」

「喂喂喂，唔係好得戚㗎咩？」
「做咩而家成隻死狗咁？」

呢個時候，終於有班職員行咗埋嚟，撳住咗佢
「唔好意思」

我相信，旁邊嘅人都唔會信我打咗佢一巴，加上閉路電視根本影唔到，所以，班職員都唔會理我

「喂阿怡，入去喇」

「你頭先好型......」

「講呢啲」

—————鏡頭返返主角嗰邊—————

「我哋不如睇米奇幻想曲」蒨頤挨咗個頭埋嚟

「唐老鴨比人掉出街嗰個？」



「係啊！」

「行囉」

結果我哋去到就啱啱好入得，唔錯
——————————————

入面嘅內容就唔講咁多，想信大家都睇過，咁時間就直接去到睇完啦！
——————————————

「衰仔，你話頭先隻唐老鴨係咪真係飛咗去後面啊嗱？」

「傻豬嚟嘅，人哋一早擺好咗喺後面架」

「原來係咁·o·」

「之後你想去邊啊？」

「咕~~~~」
「嘻嘻，肚餓㖭」

「為食妹，好哋去食嘢先啦」

「嗯」

——————————————
浩峰視角

「喂你想去邊」

「迷離莊園~」

「你肚唔肚餓啊？」

「咪傻啦，呢度食野好貴-_-」
「都唔知佢哋兩個會唔會嘥錢」

「好難講㗎，你知你阿哥㗎喇，喺蒨頤面前就變咗傻仔咁」

「真係好令人擔心~」

我同阿怡一路行去迷離莊園嗰邊一路講......

去到，又係排隊......不過今日聖誕，算

「歡迎嚟到，迷離莊園！」

講完呢句，我哋就坐咗上架車度，講真冷氣幾凍，我望一望阿怡，見佢好似好凍咁，我就除咗件褸，



然後披喺佢個身度

「攞去使，出到去先畀返我」

「哦...唔該......」

痴線，入面仲凍過出面

「比...比番你啊！」

「哦~唔該曬喎」
「玩唔玩space mountain；)」

「怕你麼」

行過沿途途中，都幾多大陸人同情侶，閃死我呢啲單身狗qwq

可能你哋會問我，叫阿怡做你女朋友咪得囉，搞笑咩，同佢由細玩到大喎，我已經當佢係阿妹咁睇，
加上係一個道德問題，所以冇乜可能㗎啦

「頭先阿哥話佢哋喺前面食緊野」

「佢哋係咪傻㗎，我哋去搵佢哋啦」

「嗯」

——————————————
晞言視角

「佢哋話喺附近，所以佢哋過緊嚟搵我哋」

講都未講完，佢哋已經喺門口

「你哋係咪傻架，呢度咁貴啲嘢都買」

「咁......肚餓呀嘛」

「喂，轉頭我同你阿妹去玩space mountain」
「你兩個玩唔玩」

我望一望蒨頤，正當我以為佢會唔敢玩嘅時候

「好呀一齊玩lo」

我真係睇唔透佢諗緊乜~

「咁我去個廁所先」



「轉頭搵返你哋」

「得啦唔好當失路」

「你估我係你咩」

[待續]



「第十四章(下下)-愛情」

十四章-下下

浩峰視角

嗱嗱淋洗完手就出番去搵哋先

「啪」

眼前呢條友，仆咗喺我眼前

「仆街㖭......」

我有一下想笑佢，不過諗到好似好衰咁，所以就忍笑

條友行咗入廁格，而然我都出番去會合佢哋

出到去，見到佢哋三個棟响度，我腦海不禁浮現一句歌詞 笑咗出「那年十八 母校晚會 站著如嘍囉」
嚟

「喂，咁耐架」
「跌咗落屎坑呀？」阿言望住我

「你估我好似你咁柒咩」

「話說，頭先入面有條友仆街」

「真係架？早知我跟埋你啦」

「好gay囉hi你」

「講完未啊，排隊啦」阿怡望住我地

之後我哋就去咗排隊，希望唔好發生頭先嗰件事啦，望一望電話6：40
煙花好似8點幾

排隊嗰陣，我哋幾個都係係咁傾啲on9野，有講有笑，令到排隊嘅時間快咗

「喂，你同阿妹坐喎」

「屌，得啦」

我哋上咗車，就開始咗，講真，入面得個黑字，不過話時話，阿怡應該好驚，見佢全程捉住我隻手



玩完出到去都七點幾

「玩埋鄧梓峰就去睇煙花喇」

「咩係鄧梓峰呀」蒨頣問

「巴斯光年呀」

「哦哦」

我哋邊行邊講就去排隊，
———時間跳去10分鐘後———

「喂傻鳩，鬥高分」

「怕你麼，輸咗點」

「請飲嘢！」

「請埋你嚟我屋企食飯又點話」

「刹你」

之後我哋就開波

分別係我同阿怡一組，而阿言就同蒨頤一組

一開波，我不停向住啲紅色靶開槍

嗯 . . . 進度唔錯

去到臨尾一個checkpoint，我射多幾槍就完

成績係78690
今鋪實冇死

「喂你幾多分？」

「我？78960囉」

「Wow，有野飲」

「你幾多」

「96450」
「原來個傻妹好勁」



「番學請」

「多謝~」

之後我哋就去咗睡公主城堡，目的只有一個

睇！煙！花！

——————————————

晞言視角

我哋去咗睇煙花之後，我哋見成班人塞咗喺前面，所以我哋就企咗喺度，

「卜招~卜招~」

我見呢個場景咁靚，所以我就想搵人幫我哋影張相，

「傻妹，我哋不如影張相啊」

「好呀」

因為浩峰影相真係好靚所以我就搵咗佢

「喂，幫我哋影張相得唔得」

我比咗部電話浩峰之後，我就㩜住蒨頣然後就同佢濕吻

好溫暖 . . . 

我哋睇完煙花就撘車走咗

撘到大圍，我、蒨頤、阿妹就喺恒安站落車

而浩峰就到車公廟先落車

番到去，我哋都好攰

「傻妺，聽晚上嚟食飯啊」

「好呀」

就係咁，我番到去就沖涼然後準備聽晚嘅事



『愛，就是這麼簡單』



「第十五章(上)-浪漫」

第十五章-上

今日就係boxing day喇！
而我嘅計畫就係...嘻嘻

***
喺前一晚

「喂，阿妹」
「我有樣野想你幫手」

「講」

「你呢聽晚有冇地方去啊」

「如果冇人約就應該留喺屋企」

「你聽晚可唔可以出街，是因我想同蒨頤燭光晚餐」
「所以呢就......你懂的」
「話說浩峰聽晚好似得閒」

「得啦，小心呀，我唔想做人姑姐呀」

「仲有聽日呢，教我整星空瓶呀」

「聽日先算」

「多謝：)」

***

所以我而家就落街買嘢準備

首先去宜家傢俬買蠟燭，然後去萬寧買棉花，再去街市買餸

返到屋企，我就準備定禮物，然後煮飯，是因我約咗佢七點先上嚟

咁而家我就要去整禮物喇

「玻璃樽、棉花、顏料齊哂」

「嗱，首先將啲棉花塞度最底」



之後我就塞咗落去

「咁呢，之後就加水」

「要加幾多？」

「同棉花差唔多高就夠」

我將啲清水加咗入去

「之後就落顏料」

我放咗藍色落去

「之後搞混佢，然後去番第一步就得架喇」
「有唔明再問我，我入房瞓下先」

「Ok」

咁我就加棉花->落水->加顏料......如此類推，做到咁上下，我就加咗紅色，等佢同藍色溝埋有啲紫色
嘅效果，prefect！

「終於搞掂喇！」

眼前呢個星空瓶，送畀佢實冇死





※放張相比大家睇

咁我而家就入廚房準備今晚嘅菜式

燭光晚餐食咩？
妖，咁又係心形牛扒

不過佢咁大食，我緊係唔會得牛扒啦，我就會整埋冷面同沙律

點解？因為佢好鍾意食囉

唔講咁多，水滚！

—————去到7：30—————



好喇，我而家打比蒨頤喇

「喂傻妹，你而家落樓下等我啊，我嚟接你」

「好啊，咁我而家着鞋喇」

「嗯」

「拜拜」

咁我着咗件嬲，然後就閂燈出門口。

落到樓，我見到蒨頤

佢塊面紅卜卜真係好得意，不過而家唔係欣賞嘅時候，我而家帶佢返屋企...嘻嘻

(廢事啲野食凍咋，唔好諗咁多)

上到屋企，咦...

開咗燈嘅？阿妹咁早返嚟嘅

當我打開嘅時候，第一眼望到嘅居然係......

[待續]



「第十五章(下)-驚喜」

第十五章-下

當我打開門嘅時候，發現咩都冇發生過喎

「你搵咩呀」

「冇呀，係你合眼先，唔準偷睇架」

「咁神秘」

「係啊」

我攞蠟燭同餸出嘅時候，望到雪櫃黐住咗張紙，內容寫住

我 同 老 豆 番 咗 嚟 香 港 ，
記 住 聽 日 1 1 3 0 去 飲 茶
老豆話叫你帶埋女朋友嚟，佢話想睇下係一個點嘅人，可以令你成個人變曬。

老母上

咁大鑊
畀佢哋知道咗添，雖然唔係啲咩衰嘢，但係咁快就見家長，蒨頤會唔會怕㗎

唉，轉頭先再諗，快啲出去先唔好要佢等

我出到去擺低咗啲嘢食，然後點著咗，薰衣草味嘅蠟燭，當然我有熄燈啦

「開得眼喇」

「嗯......？」
「嘩...好靚呀......」

「靚呢」

「多謝你呀......」
佢講下講下突然間眼濕濕

「傻妹做咩喊呀？」

「好感動....」
「冇諗過你會為我做咁多嘢」



「傻妹嚟嘅，我係你男朋友嚟架嘛」
「唔好喊喇，野食凍哂」

「嗯」

好快佢就平復返心情，我哋開始都食嘢

「咦，塊排心形好浪漫」

「咁你都睇得出」

「梗係啦我咁叻」
「好啦咁我唔客氣啦」

睇見佢食到津津有味，自己都開心

「好食呀」

「遲啲食到你厭都得呀」

「唔會嘅，你咁有創意」

「係喇」

而家呢個時候，好靚......
我好想攞電話影低佢

好彩尋晚問阿怡借咗陪即影即有啫

陣間同佢影張相先

「嗯......食飽飽喇」

「幫手執野呀」

「好呀」

執完野之後，我同佢坐咗埋去梳化睇電視，佢挨住咗我膊頭，個場面好溫馨

「聽日你得唔得閒」

「我日日都咁得閒架啦」

「阿媽叫我帶埋你去飲茶」

「下...係咪架，好老尷喎」



「係呀」
「你等我一陣」

我講完呢句就入咗房攞神聖嘅星空瓶！

「送比你架」

「嘩...好靚呀...」

「犀利呀呢」
「親手整架」

「多謝你呀」

「傻妹」

「傻仔」

之後我哋繼續睇電視

睇咗冇耐，佢就訓着咗

我有諗過嗌佢起身，不過阿妹話留佢喺度瞓

所以阿妹扶咗佢入房，然後瞓咗我間房

就係咁我就做咗廳長

『當愛一個人，就不會再計較，你付出了多少』



「第十六章(上)-預言」

第十六章-上

阿妹幫我抬咗蒨頤入房之後

之後佢就行咗出嚟

「阿妹，你知唔知老豆老母返咗嚟」

「你話廚房嗰張紙？」
「傻仔張嘢我寫㗎」

「Hi 你，我仲同咗蒨頤講叫佢聽朝去飲茶」

「聽朝我解釋返」佢邊講邊行去門口嗰邊鎖鐵閘

「咔嚓」

「Er....睇嚟...唔駛解釋喇」阿妹口窒窒咁講

「聽唔到，講多次」

「解釋啲咩呀」突然間聽到阿媽把聲

阿媽！！！！
金翅摔跤鳥！
死火啦，蒨頤仲喺房㗎

「冇野！」

「真係？」
之後阿媽望一望間屋
「咪住，你畀我睇下你間房」

「唔係㗎，間房有咩好睇喎」

「畀次機會你講，做過啲咩嚟」

「Er.....真係要講..？」

「Ofcoz」

「我...拍緊拖」



「你拍拖有咩咁大件事啫」
「仲以為你做人老豆添」

「佢而家喺阿妹間房瞓緊」

講完呢句，阿媽即刻望住我，呢種感覺，好似細個默書攞零蛋，唔敢畀阿媽知道咁

阿媽輕輕打開咗阿妹間房門

佢望一望蒨頤

「哦~聽朝我同老豆飲茶，帶埋佢嚟」

呢一刻，我心裏面嘅緊張仲未消失，但係我諗緊嘅係，hi你，阿妹你係咪識得預言

「咁我走喇」

「吓，你唔喺度瞓咩」

「我同你老豆過兩日就走」
「所以租咗酒店」

「Oic」

講完呢句阿媽就走咗，好似返嚟執咗啲衫就走咗

之後就得返呢間寧靜嘅屋企，至少呢一秒係咁諗

「Hi Hi阿妹，叫你唔好玩呀，而家出事喇」

「關我hi事咩」
「我點知佢會真係返嚟」
「係呀咪當係畀個機會見下家長囉」

「食咗你就有份」

「我咁瘦你都食」

我哋吵鬧咗一陣就冇再鬧，費事嘈醒蒨頤，陣間佢出嚟食咗我就唔好啦

所以我哋就去咗瞓覺，而我就係做廳長，因為阿妹瞓咗我間房



[待續]



「第十六章(中)-認同」

第十六章-中

「起身啦傻豬」

「嗯......？」

「出去食嘢啦」

「呢度係你屋企...？」蒨頤啱啱擘大隻眼

「係呀」

隻懶瞓豬就起咗身去刷牙
係喎
點解我冇諗到佢冇牙刷嘅

「蒨頤，牙刷呀」
呢個時候阿妹行咗過嚟，拎咗支牙刷畀佢

阿妹~你咁都諗到我想做啲咩，你真係好抵錫

之後我哋都刷完牙洗完面，就換衫出門口，大概 搞到去十一點幾，我哋就向住xx酒樓出發

蒨頤佢全程拖實我隻手
佢真係好緊張

「唔使驚喎，我屋企人好nice架」

「係啫，但都會有種感覺架嘛」

「我會喺你身邊架嘛」

「多謝你......」

講下講下就入咗去酒樓搵咗個位坐低，
冇錯，我哋就等老豆老母嚟，所以我哋嗌定野食

我哋三個傾咗一陣，佢哋就到咗

蒨頤即刻坐直個人，之後低頭，搞到好似佢做錯事咁

「阿妹點稱呼啊」老豆第一個出聲



「我...我叫蒨......蒨頤！」

「唔洗咁生硬喎，何況我哋又唔會食咗你」
「係呢，你同呢個衰仔點識架？」

「我哋同班架」

「點解睇得上我哋個仔嘅？」

「阿言佢其實好細心，好體貼架」
「我上次唔舒服，佢仲特登去買藥比我呀」
「佢好叻架，上次我差啲比車撞到呢，佢救返我架」蒨頤講下講下自己都笑咗

「你唔講我都唔知自己個仔咁叻㖭」
阿媽笑一笑，之後認真咁講
「阿妹」

「係！」

「要好好地對我個仔啊」
「如果比我知道你蝦佢，我哋真係食咗你都似」

即係......阿媽認同咗我哋？

「唔洗驚訝喇，食嘢啦」

我同蒨頤同阿妹都o咗咀
咁順攤都有嘅

「阿妹，食野啊」
「呢度啲蝦餃好好味」

「嗯」

呢一餐飯入面，最令我估唔到嘅係， 居然冇咗所謂嘅婆媳關係

食完飯之後，我哋三個出咗去旺角行街
之後我哋夜晚，食飯阿爸阿媽都上咗嚟
成個場景好和合

[待續]





「第十六章(下)-介紹」

第十六章-下

蒨頤視角

呢個傻仔整咁多野比我，佢遲啲生日我都唔知送咩比佢好

「阿媽叫我帶埋你去飲茶」阿言好認真咁望住我

咁快見家長？？

「下...係咪架，好老尷喎」

「係呀」
「你等我一陣」佢講呢句就入咗房

唔通佢拎禮物比我？
講笑咩，佢為我做嘅已經足夠

「送比你架」

佢真係送禮物比我......
我要忍住，唔可以喊

「嘩...好靚呀...」

「犀利呀呢」阿言chok咗一下
「親手整架」

「多謝你呀」

「傻妹」

「傻仔」

之後我哋繼續睇電視

......好眼訓......zzZ......

******

「！！」



嗯...？出面咁嘈嘅...？

「咔嚓」

突然間有個女人入咗嚟望住我

阿言....你喺邊......

呢個時候，我望佢喺個女人後面，我就安心哂

隔咗一陣，出面好嘈

「HiHi阿妹！」

咩事啊......
等我聽日先去嘈...番...佢..zzZ

******

「起身喇傻豬」

好攰啊...

「嗯......？」

「出去食嘢啦」阿言坐咗喺床邊

呢度係邊度

「呢度係你屋企...？」

「係呀」阿言笑一笑

我呆咗幾秒，之後就去咗廁所

咦...冇牙刷嘅...

「蒨頤，牙刷呀」
阿怡行咗過嚟，拎咗支未拆嘅牙刷

之後我刷完牙洗完面就出咗街，去咗間唔知咩酒樓

死火啦，陣間點算
我不自覺咁用力拖實阿言

「唔使驚喎，我屋企人好nice架」



對住你梗係nice啦

「係啫，但都會有種感覺架嘛」

「我會喺你身邊架嘛」

「多謝你...」

我哋入咗去坐低，傾傾下計唔知點解好似忘記咗嗰種緊張

直到呢一秒我都係咁諗

「阿妹點稱呼啊」
呢個應該係阿言爸爸

「我…我叫蒨……蒨頤！」

「唔洗咁生硬喎，何況我哋又唔會食咗你」

我真係驚你會食咗我

「係呢，你同呢個衰仔點識㗎？」

好唔好講話我上次因為衝出馬路而識咗佢呢？
算啦都係唔好搞咁多問題

「我哋同班㗎」

「點解睇得上我哋個仔嘅？」
嘩…一嚟就咁直接

嗯...諗到喇

「阿言佢其實好細心，好體貼架」
「我上次唔舒服，佢仲特登去買藥比我呀」
「佢好叻㗎，上次我差啲比車撞到呢，佢救返我㗎」 
講下講係我自己都笑咗

「你唔講我都唔知自己個仔咁叻添」 
auntie笑一笑，之後突然間認真
「阿妹」

呢一下嘅氣勢，我嚇親

「係！」

「要好好哋對我個仔呀」



Auntie講完呢一句，就望住阿言講
「如果畀我知道你蝦佢，我哋真係食咗你都似」

即係點…？
認同咗？
Oh......！！！！！！！！

「唔使驚訝喇，食野啦」

嘩！！！！！！！！

「阿妹，食嘢呀」
「呢度啲蝦餃好好味」

我好想嗌佢一聲阿媽！！！

「嗯」

之後食完嘢我哋出咗旺角喇， 夜晚上咗阿言屋企食，場景好溫馨

『從前未講，今次要說多謝你』



「第十七章-主題」

第十七章

今日係28/12
蒨頤話要趕功課同陪屋企人，所以我哋約咗除夕倒數先出嚟見面，咁呢段時間我做咩好呢
功課又做哂，打機浩峰又唔得閒，阿妹又出咗街。

嗯 . . . . . . 
唯有落街行下

所以我換咗一身唔係好靚但又見到人嘅衫就落咗街

條街真係冇人，同埋我嘅感受就係
「好_凍」

嗯 . . .

等我諗下做啲咩可以為「佢」又可以幫自己

學結他？
咪玩啦，我連三角鈴都可以噠Q

佢有冇話過想要啲咩呢 . . .

又唔見佢話特別想要咩

但始終要比啲野佢嘅

嗯 . . . 

『不如試下寫小說』

咦 . . . ？咩聲？
不過佢好似有講過佢鍾意睇小說

我上網睇到有個網站專係比人放故上去，好似叫咩紙言

真係可以試下喎，不過改咩名好呢？
算，返屋企先搞

今晚又出街，餸都唔洗買
所以我真係冇野做



————————————

叫若言？
感覺好大陸
逆來順受？
又好似幾好喎

就咁叫啦！

咁個故叫咩名好
《遇上你，真係好幸運》？

妖，老土到呢
不如用我同佢嘅相識嚟做主題啦
《個女仔衝咗出馬路然後俾我救番》？
好似有啲長，不過夠特別

開咗個file就開始記錄我同佢啲野喇

『當一個人會花盡心機去為你做事，那麼那個人一定很在乎你』



「第十八章(上)-出街」

第十八章-上

話說今日除夕
緊係要出去倒數啦
咁所以我地成家人都會出去倒數

之不過，我點樣去營造同佢獨處機會呢
呢個一百萬嘅問題究竟我會點答

天外之音：算吧啦主角，到最後你咪又係唔怕死咁樣同佢拖手仔

我：又好似係喎，第一次咁醒喎

咁我驚咩啫，我約佢出街先，之後到夜晚再同屋企人會合咪得囉，我真係醒目

天外之音：壽味啦

我：關你拎事咩

所以我就約咗蒨頤出銅鑼灣行街街

——————————————

「不如行下誠品，我想買嗰本p助與兔兔嘅schedule book」佢望住我微微一笑

「好呀」之後我拖住咗佢就行咗去誠品

好似去8樓，由於嗰日都幾多人下，入咗部之後，我同佢就畀人迫開咗，搞到我同佢嘅距離好遠

話咁快lift就到咗8樓，不過佢唔記得就出嚟lift，加上我同佢又隔到好開，所以我哋就10樓先出，好
彩，佢條電梯一落就係8樓

是咁的，好少行書局，所以唔知啲書呀，文具嗰啲擺喺邊

我哋兜下兜下先知道啲schedule
book係9樓，上到去佢即刻衝入去，見佢拼搏一輪，眼前嘅嘢佢，好似一個細路仔想買玩具但又搵
唔到自己想要嘅玩具，不過佢搵唔到，佢最後，買咗本三眼仔，佢買完就滿面笑容

「你睇下幾靚」佢曬緊佢嘅戰利品

「嗯」



「又hea我」

「Sorry囉」

之後佢望都唔望我，繼續自己行，佢好似嬲咗

「哎呀對唔住呀，笑番啦」

之後佢格硬笑比我睇

...ok...fine

「唔好嬲啦」

「都冇嬲」佢冇表情咁講

今鋪摔跤鳥，點算

之後我篤佢塊面

「喂呀，唔準篤我呀」

「笑番啦」

「係喇」

我哋上咗10樓睇書，佢去咗睇宗教嗰類嘅書，而我去咗睇心理學嘅書

我睇咗一陣就咗搵番佢，是因怕悶親佢

行到過去見佢揞住隻腳
之後佢 . . . 

[待續]



「第十八章(中)-心傷」

第十八章-中

行到過去見佢揞住隻腳
好似有啲事喎

「做咩呀」

「我頭先踎低撞到人哋啲書」

「嘩...紅哂喎」

「嗯，陣間不如去食啲野我有啲肚餓」

「好呀，我買埋呢本書就去食嘢啦」

之後我比完錢就同佢上咗12樓個food count食嘢

佢買咗拉麵而我買咗炒粉絲，鏡頭一轉，又去到食完嘢喇

我望一望電話7：50
之後我哋就出咗尖沙咀，你哋可能會問我，做咩咁早出去，其實呢，我都覺得有啲早，不過太遲出去
會好多人，所以就而家出去啦

出到去，我哋去咗碼頭，見到前面人唱日文歌，我哋又行咗過去睇，見到有條友扮wally，不過講真
佢又唱得幾流利，唔知佢係咪學過日文呢，你唱完一首歌之後有段mc，點知原來真係日本人嚟
Ok...fine
放張相比大家睇







睇完之後，蒨頤擺咗廿蚊比人，之後我哋就走咗

我哋周圍行，都係hea走啲時間，我望住佢，然後定咗格

「做咩？」

「？」

「唔好係咁望住我」

「好好好」

但過咗一陣，我嘅視線又轉移番佢度

「哎呀唔想見到你個樣呀」

Oh......
灰咗......
算啦...唔講野會好啲

點解要咁講嘢...？
知唔知好hurt......

不經不覺，我又行得好快

「喂呀，唔好行咁快啦」

「哦」

「做咩黑曬面呀你」

「冇嘢」我都冇乜心機答

「冇嘢就算啦」點知佢都黑埋一份

「唔好嬲啦」

「冇嘢」

「做咩呀」

「你夠唔理我啦...」

「對唔住呀」

「Um......原諒你喇！」



之後我哋拖番手，繼續行街

[待續]



「第十八章(下)-跨年」

第十八章-下

我哋約咗阿爸媽同阿妹喺羅馬廣場等

應該好多人...
嘛，咁先有氣氛

起碼我前一秒係咁諗

痴線咁多人，屎忽撞屎忽，行過去嘅時候，有啲人撞到蒨頤借啲意抽水，所以我就搭住蒨頤膊頭行，
而佢就喺我前面

我哋行咗一陣就搵到阿爸媽佢哋

「阿言！」阿媽見到我之後嗌我

我哋打咗招呼就等倒數，其實走就一定迫到hihi
所以我哋就行咗第度，話咁快就就嚟倒數，所以我哋都期待

「上次倒唔切數，今次要數返！！」蒨頤好有鬥志

前面嘅人聲慢慢傳出倒數嘅叫聲

之後我拖實咗蒨頤，然後大嗌

「10！」

「9！」

「8！」

「7！」

「6！」

「5！」

「4！」

「3！」

「2！」



「1！」

「Happy new year！！！」

—————————————

之後我哋撘巴士返去，我地坐車頭

途中我哋一齊聽林俊傑嘅當你

***
https://www.youtube.com/watch?v=wc3AnslwwMg
***

如果有一天 我回到從前
回到最原始的我 你是否 會覺得我不錯

如果有一天 我離你遙遠
不能再和你相約 你是否會發覺 我已經說再見

當你的眼睛 瞇著笑 當你喝可樂 當你吵
我想對你好 你從來不知道 想你 想你 也能成為嗜好

當你說今天的煩惱 當你說夜深 你睡不著
我想對你說 卻害怕都說錯 好喜歡你 知不知道

如果有一天 夢想都實現
回憶都成了永遠 你是否還會 記得今天

如果有一天 我們都發覺 ( 我們都要發覺 )
原來什麼都可以 我們是否還會 停留在這裡

當你的眼睛 瞇著笑 當你喝可樂 當你吵
我想對你好 你從來不知道 想你 想你 也能成為嗜好

當你說今天的煩惱 當你說夜深 你睡不著
我想對你說 卻害怕都說錯 好喜歡你 知不知道

也許空虛 讓我想得太多 也許該回到被窩
夢裡會相遇 就毫不猶豫 大聲的說我要說

當你的眼睛 瞇著笑 當你喝可樂 當你吵
我想對你好 你從來不知道 想你 想你 也能成為嗜好

當你說今天的煩惱 當你說夜深 你睡不著
我想對你說 卻害怕都說錯 好喜歡你 知不知道

當你的眼睛 瞇著笑 當你喝可樂 當你吵
我想對你好 你從來不知道 想你 想你 也能成為嗜好

LA~LA~LA~LA~LA~LA~LA~LA~
我想對你說 卻害怕都說錯 好喜歡你 知不知道

https://www.youtube.com/watch?v=wc3AnslwwMg


『我想對你說 卻害怕都說錯』
『好喜歡你 知不知道』



「第十九章(上)-煩惱」

 第 十 九 章 - 上

「 嗱 ， 嚟 緊 就 會 考 呢 一 課 」  
周 s i r 一 路 寫 低 野 喺 黑 板 ， 一 路 講  

「 係 ！ 」  

「 鈴 鈴 鈴 鈴 鈴 鈴 鈴 鈴 」  

「 而 家 落 堂 」  

「 G o o d b y e  周 s i r ！ 」  

之 後 浩 峰 行 咗 埋 嚟  
「 喂 ， 你 好 嗎 ？ 」  

「 咪 又 係 咁 」  

「 近 排 同 阿 嫂 點 啊 ？ 」  

「 唔 識 講 」  

「 今 晚 出 嚟 跑 步 ？ 」  

「 是 但 」  

「 就 咁 話 」  

— — — — — — — — — — — —  

「 而 家 出 門 口 」  
我 同 電 話 入 面 嘅 浩 峰 講  

之 後 我 落 到 樓 下 就 見 到 遠 處 嘅 浩 峰 ， 我 就 行 咗 過 去  

「 喂 冇 事 嘛 」  
浩 峰 收 埋 部 電 話 ， 然 後 望 住 我  

「 跑 咗 先 講 」  

「 好 」  



之 後 我 哋 沿 著 海 濱 跑 咗 唔 知 幾 耐  

「我終於.. .知點解. . . . .你運動會.. . .攞. .咁多. . . . . .獎. .」 

「 嘩 ， 唔 似 你 喎 峰 哥 」  
「 喘 曬 氣 咁 款 」  

「 你 都 痴 線 嘅 . . . . 跑 咗 咁 耐 」  

「 總 算 好 啲 」  

「 講 下 你 有 咩 煩 惱 」  

「 我 覺 得 . . . 感 覺 好 似 變 咗 」  
「 可 能 係 我 變 咗 ， 或 者 係 我 錯 覺 啦 」  
「 我 都 唔 知 」  

「 聽 你 咁 講 都 G e t 到 ， 試 下 比 啲 新 意 佢 ？ 」  

「 有 咩 新 意 ？ 」  

「 嗱 大 概 . . . . . . . . . . . . . . . 」  

[待續]



「第十九章(中)-溝通」

第十九章-中

「喂蒨頤」

「嗯？」蒨頤望住我

「今日上嚟我屋企咯」
「食埋飯先走」我一

「好」

成功......
之後就進行下一步

我哋返咗屋企之後，溫咗一陣書，然後就hea下

「你記唔記得當初我哋識嗰陣」
「諗番起都真係笑出嚟」
我望住天花板喺度懷外愐 

「記得啊，做乜咁問」

「冇，你覺得一對情侶之間咩係最重要？」我望番住佢

佢諗一諗
「我覺得係溝通、信任同包容，最重要嘅都係愛」

我問佢「你覺唔覺我哋好似少咗啲嘢？」

佢dup低頭講「其實......我有樣嘢唔知點開口」

聽到呢句野我有啲淆底

「做咩吖？」問一問

「有個男仔同我表白」
「我唔知點拒絕....」佢越講越sad

我望住佢講「所以就唔開心？」

「嗯」



「好簡單啫」終於冇咁驚
「我幫你同佢講喇」

「之但係，佢話ut拎第一就要我做佢女朋友一日」
「點算好啊.....」佢好驚

「個男仔叫咩名」我認真咁講

「嗰個曾倬延....」

「屌又係嗰隻厹」講起我都嬲

「下佢好衰架？」

「係，Adrian呢個朵就比人唱臭哂」
「不過唔知點解仲有人比佢呃到啫」
「好，我幫你拆掂佢」比個信心佢

「多謝你......」

要溫柔.....

「傻豬嚟嘅，我係你男朋友嘛」

「嗯」

————————————

「今次ut鬥高分」我拍一拍枱

「嘩....食懵咗？」浩峰呆咗

「事因Adrian用ut溝蒨頤，所以要跌佢落谷底」

「咁就玩大佢」
「叫埋逸軒，佢讀書好叻」浩峰笑住咁講

「好」

之後就搞一場「大龍鳳」



[待續]



「第十九章(下)-行動」

第十九章-下

呢排我同浩峰都冇乜點打機，蒨頤我都少咗陪佢，死啦會唔會我少咗陪佢而比隻厹乘虛而入架......

不過算，我相信佢

後星期一開始就考，即係我得番14日
要爭取時間！

—————————————

「嗶嗶嗶嗶嗶嗶嗶嗶」
「Time up pens down!」

****

「你識唔識？」我出咗考場第一時間問浩峰

「Hi你當我傻西瓜咩」
「百痴仔都識啦」浩峰笑一笑

「咁逸軒呢」我望去逸軒個方向

「Easy汁~」逸軒好得戚咁講

死啦你兩個都咁，我淆底㖭，輸咗要請食飯架喎

「下一節考咩？」我又問

「好似係數學」
「好易啫」逸軒講

「一陣考完去食嘢」浩峰講

「好」我同逸軒一齊講

咁食完野就勁沖番屋企温書

****

「喂你可唔可以講下做咩要鬥高分？」逸軒問我



我食咗啖麵然後同佢講解
「其實就咁嘅，隔離班個Adrian同蒨頤表白，用ut尼做個交往條件」

「佢唔知你哋一齊咩？」逸軒講

「佢唔知，所以先同蒨頤表白」

「咁就好玩喇，你係咪諗住一嘢打佢落谷底？」逸軒笑一笑

「果然係同一類人，你都係咁諗呢」我都笑一笑

「雖然係好hihi同有風險，但正所謂有危必有機，同埋當係比個教訓隻厹」逸軒繼續講

「咁而家你冇陪蒨頤，你唔怕咩咩？」浩峰問我

「我都驚架，不過我想收咗厹皮先」我望住浩峰講

「咁你洗唔洗叫阿妹陪下佢啊？」浩峰問我

「我有啦緊係」

我哋食完碗麵坐咗陣就走咗

*******

「仲溫緊書啊？」阿妹問我

「係呀」

「我去訓喇，你溫多陣好訓喇，費時你冇精神去考」阿妹勸我

「係喇，Gdnight」

「Gdnight」

繼續溫......

溫咗一陣，我就聽阿妹講，去咗訓覺

聽日就加油...zzZ

[待續]



「第十九章(下下)-解決」

第十九章-下下

今日公佈成績，不過第一堂要埋啲濕勁講座，所以第二堂先講

所以我小息就落咗飯堂買咗盒奶嚟飲

「你要加油吖」突然間有一把男聲

「.......」

「做咩唔理我喎」男聲

「喂吖，你唔好烘咁埋啦」個女嘅終於出聲

咦？把聲咁熟嘅？
呢個問題我諗咗一秒就放低手上嗰盒奶，然後望過去

估唔到，原來係蒨頤排隊買比厹Adrian煩

當然，我好理性，行埋去拉開咗厹

「煩夠未？」我兇下佢先

「關你拎事咩，條女你架？」佢又同我鬥惡

「係又點？」我答佢

「你冇嘢呀？用下腦先同我講嘢啦，我而家要搶你條女呀，咬我？」佢起勢咁講

「食咗屎嚟？把口咁臭？」我回應返佢

突然間，佢身邊有班人行咗埋嚟，似係佢啲fd，成班啤住我

「鈴鈴鈴鈴鈴鈴鈴鈴」
係打鐘嘅聲音

「你好彩！」Adrian講完就走咗

————————————

「而家公佈成績」
「第一名，林逸軒」



逸軒冇特別，好似好唔出奇咁，唉學霸真好

「第二名...」

咪又係浩峰

「若晞言」

咩話？！

「我第二名？？」我捉住浩峰

「係呀叻喇叻喇」浩峰答

我o咗咀，我而家嘅心情就好似做咗港姐咁，百感交集

———————————

鏡頭轉到放學...

蒨頤同吖妹放咗學就約咗去街

而我同浩峰就一齊去打波

我哋打咗一陣，之後厹帶住3條友行咗過嚟
然後對住我講
「本身呢，我都冇乜嘢，不過你個人呢就好鍾意阻住哂，而家我就溝唔女，咁點計？」厹對住我講

「其實你知唔知你溝緊嗰個係我女朋友？」我都唔爭輸

「哦係呀？我而家要。搶。你。條。女。」厹講完呢句，佢班fd就圍攻我地

為方便我叫佢哋做厹,A, B, C啦

首先阿A揮咗一拳埋嚟，我避過咗，再請佢食咗個拳頭

而浩峰就摔低咗B同C，然後禁實佢哋

厹衝埋嚟打我嘅時候，我kick低咗佢，打下打下，佢哋唔知係咪吹雞，多咗十幾人埋嚟，圍住我同浩
峰

仆街咁多人點打？

呢個時候，又有十幾人埋嚟，不過唔似係厹啲fd，死啦，搞到好似兩個字頭隻秋㖭

點知原來係逸軒斑馬，嘩估唔到逸軒咁堅喎



「林逸軒！咁錯檔啊」厹同逸軒對則

「係呀，你搞我個fd，我咪搞番你囉」逸軒好型

之後又有廿幾人埋嚟
「軒哥」

厹見到就冇聲出

「咦？淆底呀？」
逸軒拍一拍厹塊面

「你好嘢」
厹講完就收咗隊

逸軒叫佢班fd走咗之後，就行咗埋嚟
「佢今次仲唔死？」

「嘩咁堅嘅你」我問

「收皮啦」逸軒笑一笑就走咗

事情某程度算係完結咗......？

希望唔好有第二獲

『兄弟，總會在危急關頭出現』
 



「第二十章-承諾」

第二十章

上次之後，呢件事唔知點解傳到成間學校都係

近排我同蒨頤返親學都充斥住唔少關於我哋嘅話題，多數都係講
「聽講呢條女比人溝，之後佢條仔call人出去隻秋」
「咪就係佢囉，班曬馬然後同嗰個Adrian隻秋囉」
「終於有人收個Adrian皮」

呢件事雖然係畀人傳，但藉著呢件事，我要話俾人聽，我若晞言唔係一個普通人！

—————————————

逸軒行咗過嚟，叫我出去傾兩句

「有咩想講」逸軒簡單講咗句

我諗咗陣
「嗯...暫時未有」

「好，而家我同你講」
佢呢下認真嚇親我
「以後有咩事，我實幫你手，大大話話你同浩峰都係我兄弟」
「呢件事唔錯，你個朵響哂，敢寫包單冇人敢搞你同阿嫂」

聽到呢句我好有安全感

「多謝你」我忍唔住咁講

「Hi講呢啲」佢笑一笑

—————————

「你啊！」蒨頤扮嬲

「係！」我應返佢

「你知唔知好危險㗎！」佢講

「嗯...」我講

「我唔理吖！你要應承我！」



「 1，以後唔準打架」
「 2，以後唔準咁冒險」
佢好嬲咁講

「係喇，應承你喇」我哄返佢

「勾手指尾！」佢伸咗隻手出嚟

「中出即飛？」我扮傻

「又講衰嘢！」

我伸手同佢勾手指尾

『一起長大的約定，那樣清晰』
『打過勾的我相信』



「第二十一章-學界」

第二十一章

****

「峰，不如你入嚟排球隊」我問浩峰

「我好廢㗎喎」佢笑一笑

「Hi唔夠人啊」

「Okok我入」佢答

****

今日就係學界冠軍賽，而我哋練波已經練咗成年，今日就係展示成果嘅機會

「B grade!!!」

我哋喊過口號，帶著士氣，心裡寄託住唔同目標，踏上呢個戰場，迎戰我嘅對手，胡中！

一開波，對面不甘示弱，防守做到足，進攻做得好，專打空位

不過我哋隊，好彩有隻曱甴，啲波全部比佢救起哂

雙方不斷爭分，場面相當激烈，不經不覺第一局就完咗，對面贏咗一局，所以我哋更加努力去打下一
局

第二局開始，浩峰開咗球扣球式，開死咗人，之後佢不斷充分，直至有一球對面接起咗，不過對面打
out，所以我哋第二局好順利贏咗，去到最尾一局......
——————————————

「嗶—————」
裁判吹過哨子，我隊就開咗波

我哋開咗落後排對角，對面一傳返嚟，我哋隊接起咗，好完美咁去到setter位

我衝上去扣殺，對隊嘅攔網有兩個

呢一刹那，時間慢咗，我清楚望到空位

「砰！」
呢球快攻，已經決定咗結果



「27比25！官中勝！」

「B grade！嘘！」

「B grade！嘘！」

「B grade！嘘！」

今場贏咗，我地官中得到冠軍

——————————————

「好叻啊你」

「你男朋友不嬲都咁叻㗎啦」我答

「唓，自己讚自己」蒨頤搣我塊面

「咩喎」

「你啊！」佢叫我
「好抵錫」

我地喺屋企樓下攬到實一實

———————————

話說遲啲蒨頤生日，我送啲比佢好呢？

『暴風雨』



「第二十二章-舊事」

二 十 二 章 ( 結 局 篇 )

嗱 後 日 呢 就 係 蒨 頤 生 日
我 應 該 點 同 佢 慶 祝 好 ？

— — — — — — — — — — — — — —
「 言 ， 後 日 就 阿 嫂 生 日 喇 喎 」 浩 峰 講

「 洗 L 你 講 」 我 答 返 佢

「 咁 你 諗 住 點 」

「 仲 諗 緊 」

「 嗱 ， 計 我 話 呢 ， 就 應 該 帶 佢 去 烏 溪 沙 石 灘 」
「 之 後 你 攞 啲 蠟 燭 圍 住 個 心 形 石 」
「 如 果 你 冇 畀 差 佬 拉 都 應 該 o k 嘅 」 浩 峰

「 唔 錯 喎 ， 虧 你 讀 到 中 五 仲 講 呢 啲 」
「 畀 啲 時 間 我 諗 」

「 加 油 」

— — — — — — — — — — — — — — —
放咗學返屋企對住部電腦食緊雞(PUBG)，喺我等開場嘅途中我認真諗諗點同佢過

諗 緊 途 中 ， 突 然 間 有 人 w h a t s a p p 將 我 嚇 醒 了

「 你 星 期 日 可 唔 可 以 陪 我 ？ 」

. . . . . . H i

「 好 」

— — — — — — — — — — — — — — —

星 期 日

「 S o r r y 呀 ， 我 今 日 病 病 哋 ， 陪 唔 到 你 過 生 日 」

我 W t s 同 蒨 頤 講



「 衰 人 ！ 你 要 快 啲 好 返 陪 我 ！ 如 果 唔 係 我 嬲 死 你 ！ 」

「 係 嘅 老 細 」

然 後 我 就 出 咗 大 埔 ， 尋 找 那 位 熟 悉 的 陌 生 人

* * *

「 咁 遲 架 你 ！ 」 紫 晴 打 咗 一 下 粉 拳

「 哎 呀 我 唔 熟 大 埔 嘛 ， 仲 要 約 我 嚟 咁 入 」 我 笑 一 笑

「 嘻 嘻 食 嘢 啦 」 紫 晴 笑 了

* * *

「 好 耐 冇 見 喇 。 」

[ 待 續 ]

  



「第二十三章-誤會」

第 二 十 三 章

「 好 耐 冇 見 」

「 嗯 」 我 沉 默

「 近 排 過 成 點 」 紫 晴 說

「 冇 呀 ， 多 咗 個 女 朋 友 ， 幾 開 心 」

「 可 以 令 你 開 心 ， 咁 你 哋 一 定 好 相 愛 」 紫 晴 說

「 . . . . . . 」

「 你 可 唔 可 以 唔 好 咁 冷 淡 ？ 」
「 近 排 我 比 人 煩 ， 你 知 唔 知 ？ 」

「 . . . . . . 」

「 對 唔 住 」 講 完 佢 就 走 咗

之 後 我 都 走 埋

— — — — — — — — — — — — — — — —

第 二 日

我 如 常 落 街 買 早 餐 ， 突 然 間 ， 我 比 人 從 後 攬 住 咗 ， 我 嚇 咗 一 嚇

不過一切已經太遲，呢一刹那，喺我右方突然有鐵罐倒地嘅聲音
「 砰 ！ 」

我望一望，發現係蒨頤，原來佢諗住拎粥比我，之但係就見到呢個畫面

蒨頤一言不發就咁跑走咗，我想去追，但我後面嘅紫晴叫我比佢靜下

「 S o r r y 呀 . . . 我 唔 知 會 變 成 咁 . . . 」 紫 晴 係 咁 道 歉

「 點 解 你 要 攬 住 我 ？ 」

「 其 實 . . . 我 仲 好 愛 你 . . . 」 紫 晴 說



「 咁 又 點 ？ 點 解 你 要 喺 佢 面 前 咁 做 ？ 」

「 S o r r y 呀 . . . . . . 」

「 你 返 去 先 啦 ， 好 嗎 ？ 」

「 知 道 . . . . . . 」

死 啦 ， 唔 好 因 為 咁 而 散 . . .

佢 應 該 跑 得 唔 遠 . . .

— — — — — — — — — — — — — —

已 經 成 個 鐘 . . . . . . 究 竟 佢 去 咗 邊 ？

[ 待 續 ]



「最終章」

第二十四章(最終章)

我同紫晴話別之後，我就拿拿臨向住頭先蒨頤離開嘅方向前進。

首先我去咗海濱，然後向住新港城嘅方向尋找佢嘅身影

「攞命咩一朝早就要係咁跑」悔氣說話講完，我就上咗去商場搵佢

行完幾個商場，發現都係冇

已經成個鐘......究竟佢去咗邊？

呢個時候我完全唔知搵邊個幫手好，我第一時間淨係諗到一個人，嗰個人就係我吖妹

話都未講完我就打咗畀我吖妹

「阿怡！蒨...蒨頤唔知去咗邊？！」我緊張到口齒不清

「......阿哥，頭先佢打咗畀我，同我講咗好多嘢」吖妹冷靜咁講

「咁你知唔知佢係邊？」

「我知佢喺邊，但我唔會同你講，但係我可以畀提示你」我吖妹keep住講

「好」

「你諗下，你同佢一齊咁耐，喺馬鞍山入面，邊度最有回憶？」
「唔包保你搵到佢之後，你可以氹返佢架」吖妹講完

「好，唔該曬你」我一路諗一路講

「阿哥」

「嗯？」

「加油！」

我想回應佢嗰陣，佢已經cut咗線

衰妹吖......

但係諗深一層，我同佢好多地方都好有回憶喎



馬鞍山公園？烏溪沙石灘？定係樓下間譚仔？？

講多無謂，做就最實際，逐個逐個地方搵

————————————————

時間已經踏入夜晚，我依然搵唔到蒨頤，正當我一直諗緊佢究竟去咗邊，不經不覺間，開始無視周遭
嘅環境，我心情慢慢低落，開始內疚自己當初，點解要玩火，呢一場火，已經燒到我身邊咩都冇曬....
..

我腦裏面不停徘徊一啲負面嘅諗法，呢個感覺令到我連自己做緊乜都唔知，
諗下諗下，我自己慢慢步向一個紅燈嘅馬路。
就係呢個時候......
「必！必必！」
呢一剎那，一個男仔拉返我入嚟

「睇住啦，車死咗你，個司機好麻煩」個男仔望住我講

...？......！
係喎！當初我認識佢嗰陣，佢都係衝出馬路！
「唔該曬你！」我講完之後連忙跑返去當初嗰條馬路口

跑嘅途中，我不禁想起我同佢嘅回憶片段，諗返起當初，真係有啲感動，唔知點解，我啲眼淚自己咁
流落嚟，可能係我唔想就咁失去咗佢，但係我知道，我唔可以再畀一個咁愛我嘅人，再次因為我而受
傷！

去到路口我見到熟悉嘅身影，我諗都冇諗就嗌咗出嚟
「劉蒨頤！」

然後我跑咗過去攬住佢
「Sorry啊，唔好唔理我啦」

我以為事情會好轉，可以如我所料咁，同佢和好

點知會變成咁...

「你同我放手。」蒨頤呢下嚇親我

「做咩啊...？」我不忘問佢

「你知唔知自己做緊乜？」佢啤住我，仲要啤到好恨

「我唔想同你分手啊......」我好驚

「咁點解你當初要呃我？」佢咁樣問我，我真係唔識答



「因為...我唔想你擔心」

「所以就要呃我？你知唔知我幾擔心你呀...？」講下講下佢隻眼慢慢漸紅

搞到我都開始有啲想喊......

「對唔住呀...真係對唔住呀......」我好內疚，開始唔敢面對佢

「夠喇唔好再講喇。」佢突然間背住我

「下...你唔好離開我呀...我唔想失去一個同我充滿回憶嘅人」個心越嚟越痛

「若晞言，係呢一刻開始，我會合埋眼十秒，我命令你，喺呢十秒入面，
你要做你應該做嘅嘢」呢句嘢雖然好惡，但係佢講出嚟令我覺得好有使命感

「我而家數十聲」

「十」

「九」

「八」

「七」

「六」

「五」

「四」

「三」

「二」

我默默咁行埋佢身邊攬住佢，然後錫咗佢一啖

「一」

「時間到」佢用佢沙啞嘅聲線嚟講
「多謝你...」佢突然間喊

「傻豬...對唔住呀」我都開始湧上嚟

「夠啦，我已經原諒咗你，我唔準你再講呢三個字」佢用佢食指撳住我嘴唇
「衰人！蛋糕呢？」



「係喎......」

「知唔知我坐喺度等你等幾耐？」佢打咗個粉拳過嚟

「錫番啦，屋企應該仲有材料嘅~」

「好啦今次就放過你啦！」佢終於笑番咁講

最後我哋手拖手一齊返咗屋企......<3

~~~~~全劇終~~~~~
 



「後記」

後記

個故仔終於都寫完，嚟到呢度，我想多謝一班人，首先係多謝咁多位巴絲打，肯睇我個故仔，冇你哋
我真係冇動力寫落去。

之後我想多謝我身邊嘅朋友，因為當初我寫故，都係猶豫不決，多得佢哋嘅支持，我先寫到咁多版紙
同埋要多謝現實中嘅浩峰，佢可以話係我小學到依家，陪伴咗我咁耐嘅兄弟，好多時我迷惘緊嗰陣，
都係佢開解我，我真係好多謝佢

最後，有一個人，我唔知可以用咩嚟形容我對佢嘅感覺，呢個故事其實係我同佢嘅回憶備份，亦都係
我希望同佢嘅日常，但可惜，現實偏偏同夢境相反，喺2017年12月24日我同咗佢表白，最終都係失
敗，我而家同佢嘅關係，已經唔再好似以前咁，我同佢都變得好尷尬。如果可以，我希望可以返到去
暑假嘅時候。因為嗰個時候，係我同佢，最要好嘅時光，希望睇到呢度嘅你哋，可以知道，有嘢想做
就去做啦，唔好俾自己嘅青春留低任何遺憾

咁多位巴絲打，真係多謝你哋，小弟要走啦，真係要走喇，說再見了吧


